
1,1 IN / GODEs / NaMEN / aMEN / Wir Bertolf van gluele / Johan hircelin
/ die meistere sijn der

1,2 bruoderscheffe vnder den geddemenmit rade inde verdrage herren Johannis
van deme buocke heren Godeuerdis rodestocxs / heren

1,3 Anselmis . heren Diederichgis van me hirze / heren Symons van me Nuin
marte / heren heidenriches sines nefven / heren Reinemannis

1,4 van der buossen / heren albrehtes in Schildergassen / heren Vlriches van
me kocgin inde heren Gerardis sines bruoders / heren Cunradis

1,5 ranken / heren Johannis schoneweddirs / heren Hermannis van gulegge /
heren Hermannis kintz / heren Domais van sareien / inde

1,6 heren Hermannis van der kulen / die van gemeinre gewerschaffe der
bruoderscheffe vonder den geddemen geschickit sijn ce suoelgin saggin

1,7 alse hie na bescrieven steint . Duoen kuondich allen den gienen die diesen
brief ane gesient inde horent / dat wir vombe kenlich verderfenisse

1,8 schuoelden inde schaden die vonse bruodere beide arme inde richgen hie
vormalis haint gehat van den gienen die ier gewant borgdin .

1,9 inde des in engeine guolde daden / inde so dat selue oug vonsen bruoderen
die nu sint / ove her na kuomen muogen geschien moihte / van

1,10 gemeineme rade der gienre die hie vor genuomt sint / vombe gemach inde
gemeinen vruomen vonser bruodere / van ierre alre gewerschaffe /

1,11 so hain wir verdragen in dieser wijs . Qvem it also dat einich man van
vonser bruoderschaffe / iemanne sin gewant borgede / ove

1,12 geborgt hette / inde he dar vombe zoinninge dede vonser meisterschaffe die
wir na zide haven / inde vor in zuo brehte / suoelge scholt mit brieven /

1,13 ove mit leuendichme vorkuonde zweier ove driere guoder manne / so
nieman vonder vons de in vonse bruoderschaf gehoirt / na der zijt dat it
ieme

1,14 verbodin wirt van vonser meisterscheffe / ieme einich gewant borgin sal /
bis he ieme siner schuoelde genuog gedeit . Mer ein iewelich man van

1,15 dieser bruoderscheffe / mach vombe gereide penninge / sijn gewant
vercoufen soweme he wilt suonder arge list . Qvem it oug also .. dat einich

1,16 vonser bruodere scholt van gewande vordirde an iemanne die he noch mit
brieven / noch mit leuendichme vorkuonde zuo brengin en moihte / wolde

1,17 sijn scholtgemair mit sime eide sich enschuoldichgen suoelger schuoelde
vor vonser meisterscheffe / des sal sich vonse bruoder de cleggir is laissen
genuoegin .

1,18 Were dat sachge dat de scholtgemair sich weigerde suoelges eides ce duone
/ so en sal engein vonser bruodere ieme einich gewant borgin .

1,19 bis he sich vontwirrit wieder den clegere mit minnen / ove mit rehte . Were
oug dat sachge dat ieman vzser einichger vonser bruodere geddeme

1,20 gewant dingede / inde dede dragen / alse mit gereiden penningen ce
bezailne / inde dat vongeloist ove vongequiit liese / dat nieman vonser
bruodere deme

1,21 einich gewant borgin noch vercoufen en sal vombe gereide penninge / bis
he dat gewant bescailt hefvet . Vort were dat sachge dat einich man

1,22 van vonser bruoderscheffe diese vorsprochgene kuore verbreche inde niet
stede en hilde / inde he des mit zwein vonser bruodere / ove me /
verwuonnen

1,23 wuorde / de sal sine bruoderschaf verloren hauen . inde en sal . si niemer
wieder hauen muogen / id en si dat he alse maniche zweilf penninge der
bruoderscheffe

1,24 ce buoessen geue / alse manicher marc wert gewantz he borgt / ove vercouft
/ wieder diese vorworde / inde der niet ce laissene . Jnde so engein

1,25 man de gewant pliet ce snidene / noch alincstendere / noch scrodere / noch
schorre / noch vondercoufere / wiedder den nemelichen man coufen noch
vercoufen

1,26 en sal . alse lange bis he diese bruoderschaf wieder gewinnet / also alse it
hie vor sprochgin is . Jnde sowe dat verbreche inde niet stede en

1,27 hilde / de sal eine ame wijns geven dieser bruoderscheffe / inde des niet ce
laissene . Oug si dat ce wiszene were dat sachge dat de nemeliche man de

1,28 sine bruod’schaf aldus v’luore alse it hie vor sprochgin is dri mainde in
v’rafuele stuoende / inde die bruod’schaf niet wiedder gewuonne also alse
it hie vor scrieven steit .

1,29 dat he sine bruod’schaf eweliche haue v’loren suond’ alre hande wied’rede .
Jn vorkuonde in stedicheide dieser dinge / so hain wir die meistere die hie
vor genant

1,30 sijn vonse ingesiegele mit ingesiegelen alre der gienre die hie vor genuomt
sint van gewerschaffe / van wiszen / inde van gemeinen willen aller der
gienre

1,31 die in diese bruod’schaf gehorint die buorg’e sint ce kolne an diesen brief
gehangin . Wir oug alle die giene die in diese bruod’schaf gehorint / ce
vordirs die von[...][...]

1,32 sint / inde die an diesme brieve niet genuomt en sint alincstend’e / schrod’e
/ schorre / inde vond’couf ’e / ergien des dat wir alle dieser vorsprochgi-

1,33 [...][...] sijn . inde vop vons erkiesen suoelge buoesse inde pine alse hie vor
gescrieven steit . inde vorkuonden dat vonder den ingesiegelen

1,34 [...][...] genuomt sint . die an diesme brieve heint . Dit is gescieht inde
bescrieven na godes gebuorde / Dusint iair / zwei

1,35 huondirt inde [...][...] seiszich iair . antdages paschen .

2,1 WJR greue ailf van den Berge duon kuondich allin die nu sint inde her na
kuomin suolin inde diese hantvestene ane gesient inde horint . Dat wir mit
guodin willen inde van rade

2,2 vonsir mage des herzogin walrauin van Limbuorg . des greuin wilhelms
van guolege . herin walrauin van Guolege . vonsir manne . Dinstmanne .
Buorgmanne . inde uonsir getruoer vruonde . vombe

2,3 eweliche vride vons lanz . inde vonsir lude . inde der stede van colne inde
der burgere van Colne . mit den burgeren van Colne vor vons inde uonse
nakuomelinge / vouirein han gedragin einer

2,4 vruontschaffe die wir eweliche stede haldin suolin also dane wis alse hie na
bescrifuin steit . Js dat ieman nu of in einichgin zidin her na vestene ofue
buorg ze Duoze wilt maggin dat suolin wir inde

2,5 alle vonse nakuomelinge werin mit alle vonsir maicht mit guodin truowen
inde suondir arge list . Dat selue suolin helpin werin die burgere van Colne
mit alle irre maicht in guodin truoen

2,6 suondir arge list . Euir is ieman nu ofue her na in einichgin zidin de here
ofue gewapinde Luode Legin wilt ze Duoze wider die stat van Colne si ane
ze vegthene ofue ze hindirne

2,7 dat suolin wir inde uonse nakuomelinge werin mit alle vonsir maicht
suondir arge list in guodin truoen . Dit selue suolin helpin werin die
buorgere van Colne mit alle irre maicht in guodin

2,8 truoen suondir arge list . Euir weir dat ieman nu of in einichgin zidin her na
einich heirschif ofue einich strijtlich schif van vienden der stede van Colne
gehangin worde wider die stat

2,9 van Colne vop den vluoz des Rins ze Duoze of in vonse Lande dat suolin
wir inde vonse nakuomelinge werin mit alle vonsir maicht in guodin truoen
. Dit selue suolin helpin werin die burgere

2,10 van Colne mit alle irre maicht in guodin truoen suondir arge list . Euir die
buorgere van Colne die suolin in vonsir graschaf inde in vonsir maicht vop
me Lande inde / vop me vazzere

2,11 vriede han an liue inde an guode gelich vons selues Luden . Dat selue suolin
vonse Luode han ze Colne gelichge jrs selues burg’en van Colne . Euir wir
gelouen vor vons inde vonse NakuomeLinge

2,12 dat wir inde vonse Luode alle die van anderin Landen varint duorg uonse
Lant inde duorg vonse maicht ze Colne mit veilen coufe ofue danne varint
die suolin vriedelichge varin

2,13 duorg vonse Lant vop ir recht in guodin truoen suondir arge list . Euir
han wir vouirein gedran mit der stede van Colne . Js dat einich burgere van
Colne Scoltgemair wirt iemans

2,14 van vonsme Lande . inde de Scoltgemair in vonse Lant kuomit den
Scoltgemair machman an sprechgin mit gerete . inde sal deme hendelingin
recht duon mit also gedame rechte of t bekant

2,15 guot is . ofue dat he der Scolt giet so sal he geldin binnin virzin nachtin . Js
ouch dat he der Scolt loint so sal he sin recht duon mit einre hant suondir
vair . Jnde in sal niemanne vonschuldegir

2,16 ane spreggin . kuomerin . ofue hachtin . vombe die Scolt die ein andir hait
gemacht . Dit selue sal man haldin vonsen luoden ze Colne . Wir han ouch
vouirdran mit der stede van

2,17 Colne dat die burgere van Colne vonsin luodin suolin geuen veilen couf .
inde vonse Luode suolin wieder geuen den burgeren van Colne veilin couf
nu inde z allin ziden . Wir han

2,18 ouch vouirdran mit vonsin guodin vruondin den Burgeren van Colne dat
Luotere inde eweliche vruontschaf inde guode guonst tuoschen vons inde
in sal wesin mit guoden truoen suondir

2,19 arge list . Wir han ouch vouirdran mit den burgeren van Colne of einichger
hande zuist tuoschen in inde vonsin luden vop loift dat die seisse der wir
drj genuomit han . vonse

2,20 Druozzete we de is . her Engilbret van Buodelinberg . her albrecht Zobbe .
Jnde die stat van Colne drj . der burgeremeistir de Scheffene is . her Johan
van der Porzin . inde her Henrich

2,21 van me hane . ofue die her na in irre stat genuomit suolin werdin die suolin
zesamene kuomin inde suolin scheiden den zuist inde den voploif vop iren
eit na rechte inde na wareide

2,22 ofue na Suoinlichen dingin binnin virzich dagin . Of ouch diesir seisser
einich afliuich wirdit of niet dr uouer in mach wesin Js he van vonsir siden
so suolin wir einin anderen ane

2,23 sine stat . sezzin hendelingin . Dat selue suolin duon die burgere van Colne
of t an in gebrichgit . Jnde of die seisse den voploif niet nider en legint bliuit
dat an vonsin luoden so suolin

2,24 vonse seiszin burgin der Namin hie na bescrifuin steint . ofue die her na
in ire stat gesat werdint suolin gemaint in varen ze Muolinheim leisten alse
buorgin recht is . niet

2,25 danne ze kuomene de bruog in si gebezzirt da si vuoir liegint . Js euir dat
dat blijft an den drin van der stede so suolin die seiszin burgen der stede
die hie na bescrifuin stei-t

2,26 ofue die her na in ire stat gesat werdint suolin gemaint in varin in dat huois
de Muoinche van maldinberge dat da steit bi Sente kuoniberze leisten alse
burgin recht is .

2,27 niet danne ze kuominne de bruog en si gebezzirt da si vor liegint . Js euir
dat dir seiszin buorgin ein stiruit so suolin wir binnin seis weggin einin
anderin ane

2,28 sine stat sezzin . of wir des niet en dedin so suolin vonse burgin in varin
liegin ze Muolinheim also lange bis wir einin anderin ane sine stat gesezzin
. Dat selue

2,29 suolin duon die burgere van Colne . in duoint si niet so suolin ire
burgin liegin in deme huis ze maldinb’ge also alse van vonsin burgin vuoir
gesproggin is . Vmbe dat

2,30 allit dat hie vor gescrifuin steit vons inde vonse luodin inde der stede van
Colne vast inde ewelich si so han wir der stede van Colne seiszin buorgin
gesat of dis iet

2,31 gebroggin worde dat kenlich si dat die seiszine . of die in ire stat gesat
suolin werdin gemaint leisten suolin ze Muolinheim alse burgin recht is .
also Lange bis de bruog gebezzirt

2,32 wirt der stede . Jnde dat dit vons inde vonsen Nakuomelingin stede si so
hait ouch die stat seiszin burgin gesat . of dies iet gebrochgin worde dat
kenlich si

2,33 dat die seiszine ofue die in ire stat gesat suolin werdin gemaint leisten suolin
in deme huis ze maldinberge alse burgin recht is . also lange bis de bruog
vons gebezzirt wirt .

2,34 Dit sint die burgin die wir der stedde gesat han . inde die gesichgirt haint
alse hie vor sprochgin is . Her Johan van Meirheim . her Engilbrecht van
buodelinb’g . her Albrecht

2,35 zobbe . Her ailf van stamheim . Her Ailf van den vorste . her Ailf van den
buongarde . her Ailf van Elnere . her Diederich van Elnere . her Henrich
van Elnere . her Godescalc

2,36 der buorgvait . her Godescalc van linnepe . her Sibode van den blegge . her
Rembolt van Luogehusin . her ailf van wiele . her Euerart smende . inde
Henrich van herne .

2,37 Jnde dit sint der stedde burgin die si vons wiedir gesat haint . her Johan
van der porzin . her Henrich van me hane . her Gerart ouirstolz .

2,38 her Lodewig van der widen . her Cuonrait van me heilichgeme geiste .
her Wichman van der Vielin . her Diederich van der breidir striszin . her
Diederich schurge . her Cuonrait

2,39 Ranke . herWinrich vanmeDiesche . herHenrich harderait . her Kirstiain
der Juncge . her Diederich van Duren . her Walkuon . inde her Eirwin van
me Reihe . Jnde allit dat hie vuoir

2,40 sproggin is dat gelouen wir vor vons inde vonse nakuomelinge eweliche ze
haldene mit guodin truoen . inde han ouch vonse Jngesiegil inde vonsir
muodir Jngesiegil vro Margaretin mit

2,41 der wille inde rade dit geschiet is . Jn vesteninge diesir hantvestene an
diesin brif gehangin . Wir regthere . Scheffene . Rait . Bruoderscheffe
inde gemeine burgere van Colne

2,42 wir irgien dis an diesir hantvestene dat wir also alse vonse herre der greue
Ailf van den berge hie vor gesprochgin het . vouirdragin hanmit ieme vuoir
vons inde vonse Nakuomelinge .

2,43 inde uop dat diese vruontschaf inde diese vuoirworde tuoschen vons inde
ieme inde sinen nakuomelingin stede si eweliche . So han wir mit sime
Jngesiegele inde siner muodir vro

2,44 Margaretin . der stedde Jngesiegele van Colne an diese hantvestene
gehangin . Dit is geschiet na gotz gebuorde . Dusint iair . Zuei huondir
iair . in deme Zuej inde Seiszigsteme

2,45 iare . Des vridagis vor deme dage Barnabe des Apostils .

3,1 Wir Engelbreth Van godes genaden gecoren Ersbischof Van Colne . duon
kuont alle den gienin die disen brif ane gesint eweliche . dat Van der
zuegingen inde Vorluge die da waren entuschen vons inde der stat van Colne
/ sin gesunet ase

3,2 hie na gescriuen steit . Wir inde uonse nakuomelinge suolen halden alle
die point die steint in deme brifue den der Duomdeggen her Goizwin . her
Heinrich der proist van sente Seuerine die da doit sin . Her Heinrich der

3,3 proist Van sente apostelen . her Philips der Custer van deme duome
die priore van Colne / inde bruoder albreth die duo Lesemeister was
zuo Colne ./ mageden entuschen der stat van Colne inde vnsen voruaren
erchebisschoue

3,4 Conrade die doit is . Jnde wat sich sint deme brifue erloifen heit id si bit
brifuen ofue sundir brifue ofue bit eiden / dat sal allet zuo nite gain . Vort
so suolen wir inde unse nakuomelinge hauen alle die corenmuolen

3,5 van Colne in deme Rine / half van den Molen die vergolden sint / Jnde die
Molen die neit vergolden en sint die sal man gelden na weselichen dingen
van gemeinre cost inde van dere vorboren inde van den renten die van den
muolen

3,6 kuomint . Jnde dan solen die molen alle half sin vonse inde vonser
nakuomelinge inde half der stat van Colne in gemeinre cost inde nuoze .
Vortme so suolen wir behalden die birpenninge half ofue eithcin marc

3,7 penninge alrewegelich biz an die zit die entuschen vonseme voruaren
erchebisschofue Conrade . inde der stat gesprocgen was inde bescrifuen
. inde dat sal sin an vnsen wiltkuoren . inde des solen wir sagen vnsen wille
.

3,8 inbinnen zuein mainden / Jnde wanne man vort diese birpenninge nimet
bid vnsen willen inde der stedde . so suolen wir si half hauen inde die stat
half . Die stat van Colne sal behalden die asise also als i nuo geit . ase

3,9 lange biz dat si seis dusent marc genement die si vons suolen geuen zuo
suonen . Jnde also vile dar zuo . alse si deme rade geuen suolen . Jnde ouch
ase lange biz dat si ire alde scolt die si scoldich waren

3,10 in vnses voruaren Erchebisschofues Cuo-rades gezide genemen na guoder
warheide der Luode die wir inde die stat dar zuo geschicken . Jnde sowanne
diese penninge alle genomen sint . is id dat wir

3,11 willen so mogin wir die asise nemen ein iair half inde die stat half . Vortme
die burgere die man sprichit dat si uzer irme . rechte sin gedain die suolen
vortme in iren renten inde

3,12 Erue sitzen inbuzen inde enbinnen . Jnde wanne die stat inde si gebezeren
vons / na sagene des greuen van gelren inde des greuen van guleke inde der
anderre herren die dar zuo genuomet

3,13 sint . muogin si dan vor vnsen inde des gestites edelen mannen inde
dinstmannen . mit rechte in ir recht . sich gedingen . des solen wir in
wale gunnen . Were id euer dat si des niet in mochten

3,14 geduon / so suolen wir si wisen vor den koninc inde solen si da vorderen
. Were euer dat si vor deme koninge ir recht niet in mochten ergain so
mogen si wandelen up ir recht inbinnen Colne inde

3,15 enbuzen . Vort die gude luode die uzer irme amtte worden gedain inde
die vnbedinget sint . die suolen wider in ir amtte kuomen ofue id den
bruderschaffen inde den guden luoden inde der gemeneden

3,16 beuellit . Jnde die anderen die bedinget sint sowanne si sich in ir recht
gedingint / so suolen si des seluen rechtes gebrugen . Were id euer also dat
bit iren willen niet en were . so suolin wir in

3,17 ein recht ritthere sin . Jnde bit diesen vorsprocgenen dingen / so is eine
ganze suonne entuschen vons inde der stat van doden inde van geuangenen
vop iweder side . Jnde van anderen dinge inde solen

3,18 si halden bit guoden trvwen . ane arge list . Jnde dat diese suonne stede si
so hauen wir inde die stat vonse ingesiegele an diesen brif gehangen . inde
vonses gestites man die edele luode der greue van

3,19 gelren . der greue van Clifue / der greue van Guleke . her walraue van
guleke . der herre van valkenburg . die vouer dieser suonnen waren . Jnde
ouch der Juncherre van heinsberg / inde vile

3,20 vnser manne inde dinstemanne . Dit is geschit inde gemagget na godes
geborde . Dusint iair Jnde zuoe hundert iair in deme zue inde sezzicgeme
iare . Dis nesten dagis na sente vitis dage-

4,1 IN Godes namen amen . Dat si kuont allen den die diesen brief ane gesient
/ Dat wirWalraue der herzoge Van Limbuorgmit den eirsamen luden / den
Rehteren / den Scheffenen / deme Rade inde den buorgeren gemeinliche

4,2 Van kolne overmidz vonse mage inde vonsen Rait vruontliche overdragin
hain alsus . Dat wir inde Vonse nakuomelinge die na der zit ze Limbuorg
herzoge- sint / ze kolne buorgere worden sin / inde wesen suolin eirfliche
/ so dat wir /

4,3 inde vonse nakuomelinge die herzoge- ze Limbuorg sint / die buorgere
van kolne se-meliche inde suonderliche in al vonseme Lande / inde vonser
heirscheffe / inde in vonseme gerehte /. inde oug inbusen vonseme Lande
/ mit guden truWen beschirmen /

4,4 bevrieden / inde behuoden suolen /. an Liue / inde an guode / gelicher wis
alse vonses selues Lude / inde vonse buorgere suondir arge list . Dat si oug
ze wiszene dat wir inde vnse Lude / in kolne beschirmit suolin sin / inde

4,5 vriedeliche geliche den buorgeren Van kolne . Vort si dat ze wiszene dat wir
die stat / inde die buorgere van kolne / na vonser maht halden inde huoden
suolen . in alle deme rehte / inde in der vriheide / inde in den guoden
gewonden

4,6 die si van aldirs mit hantvestingin / in gescriehte / inde suonder gescriehte
here hauint braiht / inde da si nuo inne sint / inde sizzint . Were oug dat
die buorgere van kolne da ane ieman druockin ove drengin

4,7 wolde / in einicher wise mit gewelde inde z uonrehte / wieder den suolen
wir der stede / inde den burgeren van kolne radin / inde helpin gelicher wis
alse ein getruowe buorgere siner stede schuoldich is ze duone . so dat wir
in niet wied’sagin

4,8 in muogin / inde si ingeine wis begeuin in suolen . Vort in suolen wir die
buorgere van kolne beide / in vonseme Lande / inde andirswa niet besweren
laiszen na Vonsermaht z uonrehte . Were euir dat einich buorgere Van kolne
in vonseme gerehte

4,9 iemanne beclagede / ove van ieman-e beclagit wuorde vombe scholt / ove
vombe eniche andere sachge / so suolin wir den buorgeren van kolne guot
inde genedich gerehte duon duoen suonder Vair . Dat selue sal oug vonsen
luden binnen kolne

4,10 geschien . Js oug dat einich vonser Lude binnen kolne / ove einich buorgere
van kolne binnen vonseme gerehte einiche scholt maggede / ove des got niet
en wille einiche missedait dede / dar vombe in suolin wir in eine side / noch
die buorg’e

4,11 van kolne in ander side / niema-ne andirs vonschuoldichger Laiszin
besweren / noch penden /Mer ein iewelich clegere sal iememit rehte laiszin
genuogin . Queme it oug also dat vons die buorgere Van kolne helpin ane
gesuonnin / so suolin wir

4,12 in ze helpin selue hendelingin binnen kolne kuomin mit nuoin ridderen /
inde mit vuonfzien knappin mit denWapenin vop overdeckdin orsin / inde
helpin in / inde der stede van kolne / na Vonsen eren / vop iere kost . also
dat si vons

4,13 mit den vuore genuomedin Luden geuen suolen ze vonser kost over dach
inde over naiht vuonf marc kolchir pennincge . Queme it oug also dat vons
ieman Vorluogede dar Vombe dat wir der stede / inde den buorgeren van
kolne huolpin inde

4,14 bestuenden / also alse id hie vuore bescriefuin is / so suolin ove wir si
js ane gesinnen die selue buorgere Van kolne buoszin kolne vons helpin
hendelingen mit vuonfu in swenzich mannin gewapint Van geslehten in
kolne / mit overdeckdin

4,15 orsin / na ieren eren / vopVonse kost . Were oug dat vons ove den buorgeren
Van kolne ieman Vonreht dede /. dar vombe dat wir mit gemeineme rade
inde mit willen vorluogin woldin / so suolin wir vop vonse kost / inde na
alle vonser maht /

4,16 inde die selue buorgere na alle ierre maht / Vonser iewelich deme andirme
helpin inde bestain truoWeliche ane arge list . Queme id oug also des
got niet en wille dat einiche zweinge ove zwist tuosschin vons inde vonsen
Luden in

4,17 eine side / inde den buorgeren van kolne vop andir side vop liefe / dar zuo
hain wir dri vnser manne riddere / inde si drj ierre buorgere geschickit / die
des maht hauint der nieder ze leginne binnen Vierzich dagin / mit guoden
truowen

4,18 vop ieren eith . Vort si dat ze wiszene dat wir die buorgere van kolne
se-meliche inde suonderliche ze duoisbuorg / inde dat dar zuo gehoirt / niet
beswerin noch tollen in suolin / noch van in niet nemen in suolin Laissen
/ dan alsuolgen

4,19 rehten tol / alse da van aldirs genomin is . in den ziden dat man in van
aldirs ze geuene plach . Hie inbouen suolen wir vonse geleide tuosschen
deme Rine / inde der masen ze vordirst vonsen samenbuorgeren van kolne
/ inde an

4,20 in beide an Liue inde an guode haldin inde huodin truoweliche suonder alre
hande arge list . also alse id vonse vuoreVarin de herzogin Van Limbuorg
hieldin inde wir schuoldich sin ze haldene . Jnde vuor alle diese vuoreWorde
truoweliche ze

4,21 haldene inde ze duone / hain wir ze buorgin gesat / heren Wilhelme den
greuen van Guolegge / heren Walrauen sinen bruoder / Adolfe den greuen
van deme berge / heren Buorggarde van bruochge / heren Wilhelme van
vrenze /

4,22 die edele luode sint / Henriche van koilmuont / Arnolde van Ginnenich .
Albrehte zobbin van Leiensifen / Godeuerde van Vonkilbach / die riddere
sint . Jnde vombe diese vuoreworde / inde diese vruontschaf truoweliche
ze haldene inde

4,23 ze duone / so hait vons die stat van kolne gegeuen huondirt marc geldes
iairliches binnen kolne / an redelichgeme erue / alle vonse vorbuore da
midde ze duone Vzbescheiden dat wir / inde vonse nakuomelinge / dat erue
niet verLenen

4,24 noch vercoufin in muogin noch en suolin / id en bliue an vons / inde an
vonsen eruen / die herzogin ze limbuorg wesen suolen erfliche . Jnde hauen
wir der herzoge van limbuorg de hie vuor genant is /mit gegeuenre truowen
gesichgirt /

4,25 inde gesworin z en heilichgin alle diese vuorWorde ze duone inde / ze
haldene truoweliche ane alre hande arge list . Jnde willen oug dat ein
iewelich vonse erue de herzoge ze Limbuorg is / diese selue vuorworde alre
/ ernuowe inde stede

4,26 halde truoweliche . Jnde wir die Rehtere / die Scheffenen / der Rait / inde
die buorgere van kolne ergien mit diesme briefue / dat alle diese vuorworde
wair sint / inde hain vonse buorgeremeistere mit gegeuenre truowen inde
mit

4,27 gesworinin eiden vuor vons allin duoen gelouen inde virbinden diese
vuorworde stede ze haldene ane arge list . Jnde vop dat diese dinc / vaste sin
/ inde stede bliuen / so hain wir der vuor genande herzoge van Limbuorg
/ inde ein deil

4,28 vonser vuor genander buorgen in eine side / inde wir die stat van kolne in
andir side / vonse Jncgesiegele an diesen brief gehangin . Dis sint gezuoich
alle die vuor ginanden buorgen . Jnde die Rehtere / die Scheffenen / inde
die buorgere van

4,29 kolne gemeine / inde manich andir guot man . Dit is geschiet na godes
geburde / Duosint iair / zwei huondirt iair / inde druo inde seiszich iair / in
Sente Barnabas des apostils dage / vop der buorgere huis ze kolne offenbare
.

4,30 Jnde vonser iewelich hait dieser briefue einen besiegilt mit vonser beider .
Jncgesiegelen

5,1 JN Godes namen amen Dat si kuont allen den die diesen brief ane gesient
Dat wir Walraue der Herzoge van Limbuorg mit den eirsamen luden den
Rehteren den Scheffenen deme Rade inde den buorgeren

5,2 gemeinliche van Kolne overmidz vonse mage inde vonsen Rait vruontliche
overdragin hain alsus Dat wir inde vonse nakuomelinge die na der zit ze
Limbuorg herzoge- sint ze Kolne buorgere worden sin inde wesen suolen
eirfliche so dat

5,3 wir inde vonse nakuomelinge die herzoge- ze Limbuorg sint die buorgere
van Kolne sem-eliche inde suonderliche in al vonseme lande inde vonser
heirscheffe inde in vonseme gerehte inde oug inbusen vonseme lande mit
guoden truwen beschirmen

5,4 bevrieden inde behuoden suolin an liue inde an guode gelicher wis alse
vonses selues luode inde vonse buorgere suonder arge list . Dat si oug
ze wiszene dat wir inde vonse luode in Kolne beschirmit suolin sin inde
vriedeliche

5,5 geliche den buorgeren van Kolne . Vort si dat ze wiszene dat wir die stad
inde die buorgere van Kolne na vonser maht halden inde huoden suolen in
al deme Rehte inde in der vriheide inde in den guoden gewonden die si van
aldirs

5,6 mit hantvestingen in gescriehte inde suonder gescriehte here hauint braht
inde da si nuo inne sint inde sizzint . Were oug dat die buorgere van Kolne
da ane ieman druockin ove drengin wolde in einicher wise mit gewelde

5,7 inde z uonrehte wieder den suolen wir der stede inde den buorgeren van
Kolne radin inde helpin gelicher wis alse ein getruowe buorgere siner stede
schuoldich is ze duone So dat wir in niet wiedirsagin in muogin inde si

5,8 ingeine wis begeuin in suolen . Vort in suolin wir die buorgere van Kolne
beide in vonseme Lande inde andirswa niet beswerin laiszin na vonsir maht
z uonrehte . Were euir dat einich buorgere van Kolne in vonseme gerehte
iemanne

5,9 beclagede ove van iemanne beclagit vuorde vombe scholt ove vombe einiche
andere sachge so suolen wir den buorgeren van Kolne guot inde genedich
gerehte duon duoen suondir vair . Dat selue sal oug vonsen luoden binnen
Kolne

5,10 geschien . Js oug dat einich vonser lude binnen Kolne / ove einich buorgere
van Kolne binnen vonseme gerehte einiche scholt maggede . ove des got
niet en wille einiche missedait dede dar vombe in suolin wir in eine side
noch die buorgere

5,11 van Kolne in andir side niemanne andirs vonscuoldichger laiszin beswerin
noch penden . Mer ein iewelich clegere sal ieme mit rehte laiszin genuogin
. Queme id oug also dat vons die buorgere van Kolne helpin ane

5,12 gesuonnen so suolin wir in ze helpin . selue hendelingen binnen Kolne
kuominmit nuoin riedderen indemit vuonfzien knappenmit den wapinnin
vop overdeckdin orsin inde helpin in inde der stede van Kolne na vonsen
eren

5,13 vop iere kost / also dat si vonsmit den vuore genuomedin ludin geuin suolin
ze vonser kost over dach inde over naiht vuonf marc Kolchir pennincge .
Queme it oug also dat vons ieman vorluogede dar vombe dat wir der stede
inde

5,14 den buorgerin van Kolne huolpen inde bestuoenden also alse id hie vuore
bescriefuin is so suolin ove wir si is ane gesinnen die selue buorgere van
Kolne buszin Kolne vons helpin hendelingen mit vuonfu en swenzich
mannin gewapint

5,15 van geslehten in Kolne mit overdeckdin orsin na ieren eren vop vonse kost
. Were oug dat vons ove den buorgeren van Kolne ieman vonreht dede dar
vombe dat wir mit gemeineme rade inde mit willen vorluogin wolden

5,16 so suolin wir vop vonse kost inde na alle vonser maht inde die selue
buorgere na alle ieremaht vonser iewelich deme andirme helpin inde bestain
truoweliche ane arge list . Queme id oug also des got niet en wille dat
einiche

5,17 zweinge ove zwist tuosschin vons inde vonsen luden in eine side / inde den
buorgeren van Kolne vop andir side vop liefe / dar zuo hain wir dri vonser
manne riddere / inde si dri ierre buorgere geschickit die des maht

5,18 hauint der nieder ze leginne binnen vierzich dagin mit guoden truowen
vop ierin eith . Vort si dat ze wiszene / dat wir de buorgere van Kolne
sem-meliche inde suonderliche ze duisbuorg inde dat dar zuo gehoirt niet
beswerin

5,19 noch tollen in suolin / noch van in niet nemen in suolin laissen dan
alsuolgen rehten tol alse da van aldirs genomin is in den ziden dat man in
van aldirn ze geuene plach . Hie inbouen suolin wir vonse geleide tuosschen
deme

5,20 Rine inde der masen ze vordirst vonsen samenbuorgeren van Kolne / inde
an in beide an liue inde an guode haldin inde huodin truoweliche suondir
alre hande arge list also alse id vonse vuorevarin die herzogin van Limbuorg
haeldin

5,21 inde wir schuoldich sin ze haldene . Jnde vuor alle diese vuorworde
truoweliche ze haldene inde ze duone / hain wir ze buorgen gesat / heren
Wilhelme den greuen van Guolegge herenWalrauen sinen bruoder / Adolfe
den greuen van deme

5,22 berge / heren Buorggarde van bruochge / heren Wilhelme van Vrenze
die edele lude sint / Henrichge van Kolemuont / Arnolde van Giemenich
Albrehte Zobben van Leinsifen Godeuerde van Vonkilbach die Rieddere
sint .

5,23 Jnde vombe diese vuoreworde inde diese vruontschaf truoweliche ze haldene
inde ze duone so hait vons die stat van Kolne gegeuen huondirt marc geldis
iairliches binnen Kolne / an Redelichgeme erue alle vonse vorbuore da
midde ze

5,24 duone / vzbescheiden dat wir inde vonse nakuomelinge / dat erue niet
verlenen noch verkoufin in muogin / noch en suolen id en bliue an vons
/ inde an vonsen eruen die herzogin ze Limbuorg wesen suolen eirfliche .
Jnde hauen wir der herzoge

5,25 van Limbuorg de hie vuor genant is / mit gegeuenre truowen gesichgirt
/ inde gesworin z en heilichgin / alle diese vuoreworde ze duone inde ze
haldene truoweliche ane alre hande arge list . Jnde willin oug dat ein
iewelich vonse erue de heirzoge

5,26 ze Limbuorg is diese selue vuorworde alre ernuowe inde stede halde
truoweliche . Jnde wir die Riehtere / die Scheffenin / der Rait / inde die
buorgere van Kolne ergien mit diesme briefue / dat alle diese vuorworde
wair sint / inde hain vonse buorg’emeistere

5,27 mit gegeuenre truowen inde mit geswornin eiden vuor vons allin duoen
gelouen inde verbinden / diese worworde stede ze haldene ane arge list .
Jnde vop dat diese dinc vaste sin / inde stede bliuen / so hain wir der vuor
genande herzoge van

5,28 Limbuorg / inde ein deil vonser vuor genander buorgen in eine side / ind
wir die stat van Kolne in ander side / vonse incgesiegele an diesen brief
gehangin . Dis sint gezuoich alle die vuor genande buorgen / inde die
Rehtere / die Scheffenen /

5,29 inde die buorgere van Kolne gemeine inde manich andir guot man . Dit is
geschiet na godes geburde Dusint iair zwei huondirt iair / inde druo inde
seiszich iair / in sente Barnabas des apostils dage vop der buorgere huois ze
Kolne

5,30 offenbare . Jnde vonsir iewelich hait diesir briefue einen besiegilt / mit
vonser baider jncgesiegelen .

6,1 JN Godes namen . amen . Dat si kuont allen den die diesen brief ane
gesient . Dat wir Diether der greue van katzinellenboge / mit den ersamen
Luden den Riehteren / den Scheffenen / deme Rade / inde den buorgeren
gemeinliche van

6,2 kolne overmidz vonse mage / inde vonsen Rait vruontliche overdragin hain
alsus . Dat wir inde vonse nakuomelinge die na der zit ze katzinellenbogen
greuen sint / ze kolne buorgere worden sin / inde wesen suolin erffliche .
so dat wir

6,3 inde vonse nakuomelinge die greuen ze katzenellenbogen sint / de buorgere
van kolne semeliche inde suonderliche in al vonseme Lande / inde vonser
herscheffe / inde in vonseme gerehte / inde oug inbuszen . vonseme lande
mit guoden truowen

6,4 beschirmen / bevrieden / inde behuoden sulen / an Liue inde an guode / in
Waszere inde vop Lande gelicher wis alse vonses selues Lude / inde vonse
buorgere suondir arge list . Dat si oug ze wiszene / dat wir inde vonse Lude
in kolne beschirmet suolen

6,5 sin / inde vriedeliche geliche den burgeren van kolne . Vort si dat ze wiszene
/ dat wir die stad inde die buorgere van kolne na vonser maht halden inde
huoden suolen in alle deme rehte inde in der vriheide / inde in den guoden
gewoneden die

6,6 si van alders mit hantvestingen in gescriethe / inde suonder gescriethe here
hauint braht / inde da si nuo inne sint inde sitzint . Were oug dat die
buorgere van kolne da ane ieman druockin ove drengin wolde in einicher
wisen mit gewelde inde z uonrehte /

6,7 wieder den suolin wir der stede / inde den buorgeren van kolne radin inde
helpin gelicher wis alse ein getruowe buorgere siner stede / schuoldich is
ze duone / So dat wir in niet wiedersagen in muogen / inde si ingeine wis
begeuin in suolen . Vort in suolen

6,8 wir die burgere van kolne beide in vonseme Lande / inde andirswa niet
beswerin Lazin na vonser maht ze vonrehte . Were euir dat einich buorgere
van kolne in vonseme gerehte iemanne beclagede / ove van iema-ne beclagit
wuorde vombe schuolt / ove

6,9 vombe einiche andere sachge / so suolin wir den buorgeren van kolne guot
inde genedich gerehte duon duoen suonder vair / Dat selue sal oug / vonsen
Luden binnen kolne geschien . Js oug dat einich vonser Lude binnen kolne
/ ove einich buorgere van

6,10 kolne binnen vonseme gerehte einiche scolt machgede / ove des got niet en
wille einiche missedait dede / dar vombe in suolin wir in eine side / noch
die buorgere van kolne in ander side / niemanne andirs vonschuoldichger
laiszin beswerin noch pendin .

6,11 mer ein iewelich clegere sal ieme mit rehte laiszin genuogin . Queme id oug
also dat vons die buorgere van kolne helpin ane gesuonnin / so suolin wir
in ze helpin selue hendelingin binnin kolne kuomin mit nuoin Ridderen /
inde mit

6,12 vuonfzien knappin / mit den wapinnen vop overdeckdin orsin / inde helpin
in inde der stede van kolne na vonsen eren vop iere kost . Also dat si vons
mit den vuor genuomedin Luoden geuen suolen ze vonser kost / over dach
inde over naht

6,13 vuonf marc kolchir penninge / Willint euer die selue buorgere van Kolne
dat wir in me ove min Lude ze helpinne brengin dat suolin wir duoen . Mes
dar na suolin si vons me ove min na marzalen geuen ze vonser kost . Queme
id oug

6,14 also dat vons ieman vorluogede dar vombe dat wir der stede inde den
buorgeren van kolne huolpin inde bestuoenden also alse id hie vuore
bescriefuin is / So suolen / ove wir si is ane gesinnen die selue buorgere
van kolne vons helpin inde radin na ierre maht ane

6,15 arge list . Were oug dat vons ove den buorgeren van kolne ieman vonreht
dede / dar vombe dat wir mit gemeineme rade / inde mit willen vorluogen
wolden / so suolen wir vop vonse kost / inde na al vonser maht / inde die
selue buorgere vop ierre kost / na al ierre maht /

6,16 vonser iewelich deme andirme helpin inde bestain truoweliche ane arge list
. Queme id oug also des got niet en wille dat einiche zweinge ove zwist
tuosschin vons inde vonsen luden in eine side / inde den buorgeren van
Kolne vop ander side vop Liefe / dar zuo hain

6,17 wir dri vonser manne riddere / inde si dri ierre buorgere geschickit /
die des maht hauint der nieder ze Leginne binnen virzich dagen mit
guoden truowen vop ierin eith . Jnde vombe diese vuoreworde / inde diese
vruontschaf truoweliche ze haldene inde ze duone /

6,18 so hait vons die stad van kolne gegeuen virzich marc geldis iairlieges ze
sente Johannis missen ze midzsuomere ze geldinne / alle vonse vorbuore da
midde ze duone / vizbescheiden dat wir inde vonse nakuomelinge / dat gelt
niet verlenen / noch vercoufin

6,19 in muogin / noch in suolin / id in bliue an vons inde an vonsen eruen die
greuen ze katzinelebogen wesin suolen erfliche . So dat die selue buorgere
van kolne die vierzich marc geldis van vons ove van vonsen eruen wanne si
willint wieder loesen muogin

6,20 mit vier huondirt markin kolchir pe-ninge / Die selue vier huondirt
marc suolin wir hendelingen mit der buorgere rade van kolne / binnen
deme buorgbanne van kolne bestaden an erue / so dat wir inde vonse
nakuomelinge die greuen ze katzinelebogen

6,21 sint / van der stede van kolne haldin inde intfein suolin dat erue / vonder
allen den vuorworden die hie vuor bescriefven stein . Jnde hauen wir der
vuor genande greue van katzinelebogen mit gegeuenre truowen gesichgirt
/ inde gesworin z en

6,22 heilichgin alle diese vuorworde ze duone / inde ze haldene truowelichge ane
alre hande arge list . Jnde willin oug dat ein iewelich vonse erve de greue
ze Katzinelenbogen is / diese selue vuorworde irnuowe inde stede halde
truoweliche . Jnde wir die Riethere /

6,23 die Scheffenen / der Rait / inde die buorgere van kolne irgien mit
dieseme briefue / dat alle diese vuorworde wair sint / inde hain vonse
buorgeremeistere mit gegeuenre truowen / inde mit geswornin eiden vuor
vons allen duoen gelouen / inde

6,24 virbinden duose vuorworde stede ze haldene ane arge list . Jnde vop dat
diese dinc vaste sin inde stede bliuen / so hain wir der vuor genande greue
ane eine side / inde wir die stad van kolne in ander side / vonse Jngesiegele
an diesen brief gehangin .

6,25 Dies sint gezuoich her Walraue der herzoge van Limbuorg / her Wilhelm
der greue van guolechge / her Wilhelm inde her Harpern die gebruodere
van vrenze / her Henrich van kolemuont / her Alexander van eininberg /
her Godevert

6,26 van Vonkilbach / her Ailf van Stamheim / her Ailf van Wiele der
Druoszesze van deme berge / her Johan van winden der Druoszesze van
guolechge / her Godevert derMarscal van kelse / herHerman van hoinstein
/ Petir der Scrivere /

6,27 Die Riethere .. die Scheffenen .. der Rait .. inde die buorgere van kolne /
inde andir manich guot man . Dit is geschiet ze kolne na godes gebuorde /
Duosint iar / zwei huondirt iair / inde druo inde Seiszich iair / Des neisten
dagis na Sente

6,28 Petirs inde Sente Paulis hogezide . Jnde hait vonser iewelich dieser brieve
einen besiegilt mit vonser beider Jngesiegelen .

7,1 JN Godes namen . Amen . Dat si kuont allen den die diesen brief ane
gesient . Dat wir Diether der greue van Katzenellinboge / mit den ersamen
Luden den Riehteren / den scheffenen / deme Rade / Jnde den burgeren
gemeinliche

7,2 van kolne overmidz vnse mage / inde vnsen Rait vruontliche overdragin
hain alsus . Dat wir inde unse nakuomelinge die na der zit ze
katzenellenboge greuen sint / ze kolne burgere worden sin / inde wesen
suolen erffliche . so

7,3 dat wir inde vonse nakuomelinge die greuen ze katzinellenbogen sint / die
burgere van kolne semeliche inde suonderliche in al vnseme Lande / inde
vnser herscheffe / inde in vnseme gerehte / inde oug inbuszen vnseme
Lande mit guden truowen beschirmen /

7,4 bevrieden / inde behuoden suolen / an liue inde an gude . in Waszere
inde uop Lande gelicher wis alse vnses selues Lude / inde vnse burgere
sunder arge list . Dat si oug ze wiszene / Dat wir inde vnse Lude in kolne
beschirmet suolen sin /

7,5 inde vriedeliche geliche den buorgere- van kolne . Vort si dat ze wiszene
dat wir die stat inde die burgere van kolne na vnser maht halden inde
huoden suolen in alle deme rehte / inde in der vriheide / inde in den guoden
gewoneden die si van alders

7,6 mit hantvestingen in gescriehte / inde suonder gescriehte here hauint
braiht / inde da si nuo inne sint inde sitzint . Were oug dat die buorgere
van kolne da ane ieman druockin ove drengin wolde in einicher wisen mit
gewelde inde z uonrehte / wieder

7,7 den suolin wir der stede inde den burgeren van kolne radin inde helpin
gelicher wis alse ein getruowe burgere siner stede schuoldich is ze duone /
So dat wir in niet wiedersagen in muogen / inde si ingeine wis begeuin in
suolen . Vort in suolen wir die burg’e

7,8 van kolne beide in vnseme Lande inde anderswa niet beswerin Llazin na
vnser maht ze vnrehte . Were euir dat einich burgere van kolne in vnseme
gerehte iemanne beclagede ove van iemanne beclagit wuorde vombe scuolt
/ ove vmbe einiche andere sachge /

7,9 so suolin wir den burgeren van kolne guoit inde genedich gerehte duon
duoen suonder vair / Dat selue sal oug vnsen Luden binnen kolne geschien
. Js oug dat einich vonser Lude binnen kolne / ove einich burgere van kolne
binnen vonseme gerehte

7,10 einiche scholt machgede / ove des got niet en wille einiche missedait dede
/ dar vombe in suolin wir in eine side / noch die burgere van kolne in andir
side / niemanne andirs vnschuldichger Laszin beswerin noch pendin . Mer
ein iewelich clegere sal ieme mit

7,11 rehte laiszin genuogin . Queme id oug also dat vons die buorgere van kolne
helpin ane gesuonnin / so suolin wir in ze helpin selue hendelingin binnin
kolne kuomin mit nuoin Ridderen inde mit vuonfzien knappin / mit den
wapinnin vop /

7,12 overdeckdin orsin inde helpin in inde der stede van kolne na vnsen eren vop
iere kost . also dat si vons mit den vuor genuomeden Luden geuen suolen ze
vonser kost / over dag inde over naht vuonf marc kolchir pe-ninge . Willint

7,13 euer die selue buorgere van kolne dat wir in me ove min Lude ze helpene
brengin dat suolin wir duoen . Mes dar na suolen si vons me ofue min
na marzalen geuen ze uonser kost . Queme id oug also dat vons ieman
vorluogede /

7,14 dar vombe dat wir der stede inde den burgeren van kolne huolpin inde
bestuoenden also alse id hie vuore bescriefuin is / so suolen / ove wir si
is ane gesinnen die selue buorgere van kolne vons helpin inde Radin na irre
maht ane arge list . Were

7,15 oug dat vons ove den buorgeren van kolne ieman vonreht dede / dar vombe
dat wir mit gemeineme rade / inde mit willen vorluogen wolden / so suolen
wir vop vonse kost / inde na al vonser maht / inde die selue buorgere vop
iere kost / na al ierre maht /

7,16 vnser iewelich deme andirme helpin / inde bestain truoweliche ane arge
list . Queme id oug also des got niet en wille dat einiche zweinge ove zwist
tuosschin vons inde vonse- Luden in eine side / inde den buorgeren van
Kolne vop ander side /

7,17 vop liefe / dar zuo hain wir dri vonser manne riddere / inde si dri ierre
buorgere geschickit / die des maht hauint der nieder ze Leginne binnen
virzich dagin mit guodin truowen vop ieren eith . Jnde vombe diese
vuoreworde / inde diese vruontschaf

7,18 truoweliche ze haldene inde ze duone / so hait vons die stad van
kolne gegeuen virzich marc geldis iairlichs ze sente Johannis misse- ze
midzsuomere ze geldinne / alle vonse vorbuore da midde ze duone /
vizbescheiden dat wir

7,19 inde vonse nakuomelinge / dat gelt niet verlenen / noch vercoufin in
muogin / noch in suolen / id in bliue an vons inde an vonsen ervin die
greuen ze katzinellenboge wesin suolen erfliche . So dat die selue buorgere
van kolne die virzich

7,20 marc geldis van vons ove van vonsen erven wanne si willint wieder loesen
muogin mit vier huondirt markin kolchir penninge / Die selue vier
huondirt marc suolen wir hendelingen mit der burgere rade van kolne /
binnen deme

7,21 buorgbanne van kolne bestaden an erue / so dat wir inde vonse
nakuomelinge die greuen ze katzinellebogen sint / van der stede van kolne
haldin inde intfein suolen dat erue / vonder allen den vuorworden die hie
wr bescriefuen

7,22 steint . Jnde hauen wir der vuor genande greue van katzinellenbogen mit
gegeuenre truowen gesichgirt / inde gesworin z en heilichgin alle diese
vuorworde ze duone / inde ze haldinne truoweliche ane alre hande arge
list .

7,23 Jnde willen oug dat ein iewelich vonse erve de greue ze katzinellenbogen is
/ diese selue vuorworde irnuowe inde stede halde truoweliche /. Jnde wir
die Riethere / die Scheffenen / der Rait / inde die buorgere van kolne irgien

7,24 mit dieseme briefue / dat alle diese vuorworde wair sint / inde hain vonse
buorgeremeistere mit gegeuenre truowen / inde mit geswornin eiden vuor
vons allen duoen gelouen / inde verbinden / duose vuorworde stede ze
haldinne ane arge

7,25 list . Jnde vop dat diese dinc vaste sin inde stede bliuen / so hain wir der
vuor genande greue an eine side / inde wir die stad van kolne in ander side /
vonse Jngesiegele an diesen brief gehangin . Dis sint gezuoch her Walraue

7,26 der herzoge van Limburg / her Wilhelm der greue van guolegge / her
Wilhelm inde her Harpern die gebruodere van Vrenze / her Henrich van
kolemuont / Her alexand’ van eininberg / her Godevert van vonkilbach /

7,27 her ailf van Stamheim . her ailf van wiele de druoszesze van den berge /
her Johan van winden der Druoszesze van guolechge / her Godevert der
marscalc van kelse / Her Herman van hoinstein / Petir

7,28 der Scriefuere . Die Reithtere .. die Scheffenen .. der Rait .. inde die
buorgere van kolne / inde andir manig guot man . Dit is geschiet ze kolne
na godes gebuorde / Duosint iair / zwei hundirt iair / inde

7,29 dru inde seiszich iair / Des neisten dagis na Sente Petirs inde Sente Paulis
hogezide . Jnde hait vnser iewelich dieser briefue einen besiegilt mit vonser
beider Jngesiegelen .

8,1 WJRWalraue der Herzoge van Limbuorg / Duoen gruozen / die Riehtere
/ die Scheffene /

8,2 den Rait / inde die buorgere van kolne gemeine . Wir duoen uch kuont dat
wir

8,3 herren Gerarde Scherfginne deme Rieddere inde deme buorgere van kolne
hauen gegeuen

8,4 vuonfzich marc kolchir penninge / an den huondirt markin die vons die
stat van kolne

8,5 sculdich is ze gene vans nu Sente Mertins missen kuomt vouer ein iair .
Jnde

8,6 biden wir vch / dat iR ieme die vuorderliche geuet . Jnde Sowanne iR ieme
diese

8,7 vuorsprochgene penninge gegeuen hait so Scheldin wir vch quit / mit
diesme intgeinwordichme

8,8 brieue . Dies brief wart gegeuen . na godis geburde / Dusint iair / zwei
huondirt

8,9 iair / inde dru / inde seiszich iair / des Satirsdages / na vonser vrouwen
misse ze halveme

8,10 ouiste .

9,1 WIR Engilbreht Van godes genaden der Heiliger kirchen ce kolne
erchebischof / des Richges over berge erchecancelere / Duoen kuont allen
den gienen die diesen brief ane sient / Dat wir mit Vnser stede / inde mit
Vnsen buorgeren Van kolne van aller hande zweijngen die bis an diesen dag
hude / tuschin

9,2 Vns erloufen is elencliche Versuonet sin alsus . Dat wir die Leste suone die
ce iare tuschen vns / inde jn / wart gemagchit inde bescrieVen / overmidz
die edele Lude heren Otten den greuen Van Gelren / heren Diederiche
den greuen Van Clieue / heren Wilhelme den greuen Van Guleche / heren
Walrauen sinen

9,3 bruoder / heren Diederiche den heren Van Valkinbuorg / Diederiche den
Juncheren Van heimsberg / inde Vonse priore / inde andere Vnser manne /
inde dienstmanne Viele . Sowa si gebrigchit an Vns / volleduoen suolen /
inde halden suondir arge list . Vzbescheiden / dat die buorgere Van kolne
/ die assise ce kolne hoen inde

9,4 setzin muogin redeliche na ieren willen / inde nemen si also Lange bis dat
die scholt die an der Lester suonen die hie Vuore genant is steit Vergolden
is / also alse an der seluer suonen brieVe steit / Jnde dar zuo zweilf hundirt
marc / die si Vns nuo ce suonen geuen suolen . Vort alle die brieVe die sint
der suonen die

9,5 magcheden die ersame Lude / der bischof Albreht de duo ce kolne der
predechere bruodere Lesemeister hies / her Gozwin der duomdegchen /
her Henrich der proust Van sente Seuerine / die doit sint / her Henrich der
proust Van sente apostelen / inde h’ Philips der kuoster Van me Duome /
Jnde oug alle die

9,6 brieve die sint der Vuore genander lester suonen / Van pauesin / ove Van
kuoningen / oVe Van iemanne andirs gewuonnin / oVe gegeuen sint / der
stede inde den buorgeren Van kolne ce schaden / die suolin wir bregchen /
inde doden / inde wir verscien iere Vuor Vns / inde vuor Vnse gestichte .
Vort

9,7 Van Wilhelme Van huondisgaszen / inde Hermanne deme Vischere / inde
ieren gesellen suolen wir duoen inde die stad Volgen / soWat der greue her
Wilhelm Van Guleche / inde h’ Walraue sin bruoder / inde her Diederich
der here Van Valkinburg / inde her Gozwin der here Van buorne /

9,8 sagint inde setzent / tuschin hie inde sente Remeijs dage ane arge list . Vort
die buorgere Van kolne suolin ce Nusse tolVri wesen / inde suolen iere eide
duoen / also alse an deme brieVe steit / den die Vuonf heren magcheden .
Vort so Verzien wir vop die stad / inde Vop die buorgere semeliche

9,9 inde suonderliche alles des schaden den wir Vop si Vordirden Van den
seis dusint markin die si Vns hauent Vergolden . jnde Van Vnser nuoWer
muonzin ./ Jnde Vergeuen jn Luoterliche alle die brugche die si bis Vop
diesen dach wieder Vns hauint gedain . so dat wir Van den clagen die

9,10 Vuor vns kuomen sint / ove noch kuomenmuogen / reht reihtere sin na der
Scheffenen Vordele Van kolne . Vort suolen wir die stad van kolne halden
inde beschirmen in alle irme rehte / inde in ierre Vriheide . Jnde hain oug
wir mit guoden truWen geLouet diese suone / inde alle diese VuorWorde

9,11 ce duone inde stede ce haldene ane alre hande arge list . Quem it eVer also
des god niet en Wille / dat wir diese VuorWorde brechin / So gehengen
inde willen wir / dat Vns bidden inde manen / inde dar ane halden binnen
Virzich dagen / dat wir diese suone / inde diese VuorWorde

9,12 halden / Vnse edele man / her Otte der greue Van gelren / her Diederich der
greue van Clieue / her Diederich der here Van Valkinbuorg / vnse bruoder
/ inde Diederich der here Van heimsberg / inde Vnse dienstman / Herman
der Marscalc Van alftre- / Mathijs der Schenke Vvan

9,13 are / Johan der buorggreue Van Wolkinbuorg / Daniel inde Winrich die
gebruodere Van bagcheim / Lambreht Van Reinbach / inde Diederich der
buorggreue Van Rinnegge . Wer it ever also dat wir na ierre maningin diese
suone brechin inde niet in hielden / des in suolen si vns

9,14 niet gestaden / inde suolen der stede Van kolne des helpin inde bestain zuo
ierme rehte Wieder Vns / also Lange bis dat wir diese suone / inde diese
VuorWorde haldin . Wer it ever also dat die buorgere van kolne Vns / inde
Vnseme gestiehte diese suone / inde Vnse reht / inde Vnse Vriheit brechen
/

9,15 so suolen die selue Vuorsprogchene edele man inde dienstman die buorgere
Van kolnemanin / inde bidden / inde dar ane halden / binnen Virzich dagen
dat si diese suone / inde diese vuorWorde halden . Wer it ever also dat die
buorgere des niet in dedin / inde Vns die suone / inde diese vuorWorde
brechin /

9,16 na der maningin / des in suolen si jn niet gestaden / inde suolen Vns
helpin inde bestain Wieder die stad zuo Vonseme rehte / also Lange bis
die buorgere die suone halden . Jnde bidden wir si in beiden siden dat si
dit duoen / inde dat si ce Vorkunde dieser dinge iere Jncgesiegele / mit den
Vnsen / an diesen

9,17 intgegenwordigen brief hangin . Jnde wir edele Lude / Otte der greue
van gelren / Diederich der greue Van Clieue / Diederich der here Van
Valkinbuorg / Diederich Van Heimsberg / jnde wir die Vuor genuomede
dienstman / dies gestiehtes van kolne / duorg Wille inde duorg gemeine
bede Vnses heren

9,18 des Vuore genanden Erchebischoues / inde der stede Van kolne hain gelouet
dit ce duone / inde hain ce Vorkunde inde ce stedicheide dieser dinge Vnse
Jncgesiegele mit den ieren an diesen brief gehangen . Dieser suonen / inde
dieser VuorWorde sint gezuch / der Vuoir genande bischof albreht / inde
Vnse

9,19 priore Van kolne bit namen / her Cuonrait der Duomdegchin . herWernere
der proust Van sente Gereone Vn-se keppelere / her Otte der proust Van
ache inde Van sente andriese ce kolne / her Henrich der proust Van Sente
apostelen / her Embriche der ab-t Van sente pantaleone /

9,20 her Herman der ab-t Van sente Mertine / her Godevert der ahtterdegchin
/ her Philips der proust Van Suosait / de kustir is ce me Duome ce kolne
/ her Heidenrich der degchin Van sente Seuerine / her Johan der degchin
Van sente andriese / her Henrich der degchin

9,21 Van Sente Marien c en greden / Meister kirstian der degchin Van sente
Georrise / die wir oug samen bidden iere Jncgesiegele ce vorkunde an diesen
brief hangin . Winrich VanWintre ./ Cuonze der swaif / albreht inde Johan
Van Renninberg / Herbreht inde alexander die gebruodere

9,22 Van Linepe / die Vnse kanuonche ce me duome ce kolne sint / Meister
Gisilbreht Van Guolpene vnse officiail ce kolne / Cuonrait vnse schriVere
/ Jnde vnse edele man / her Walraue der herzoge Van Limbuorg / her
Wilhelm der greue Van guliche / her Walraue sin bruoder / her Wilhelm

9,23 der here Van Vrenze / her Gozwin der here Van buorne / die wir oug in
beiden siden bidden iere jncgesiegele ce Vorkuonde an diesen brief hangin
. Ruothgeir der Vait Van kolne / Godevert der kamerere Van bagcheim /
Reinart Van Wisse / Godevert Van breiderode / die riddere sint .

9,24 Gerart kedde . jnde andir manich guot man beide paffin inde Leijn . Ce
vorkunde inde ce ewelicher stedicheide aller dieser dinge / so hain wir
Engilbreht der Vuoir genande erchebischof inde Vnse Capittil Van kolne
in eine side / inde Wir Riehtere / Scheffenen / inde die buorgere gemeine
Van

9,25 kolne in andir side / Vnse Jncgesiegele an diesen brief gehangin . Dit is
geschiet ce kolne / na godes gebuorde / Dusint iair / zwei hundirt iair /
inde dru inde seiszich iair / des neisten dais na sente Bartholomeus des
apostelen Hogecide . Jnde hait Vnser iewelich part dieser brieve einen al
besiegilt .

10,1 WJR Ruothgeir der edele Vaith / inde wir Scheffenen / der Rait / inde die
buorgere gemeine Van kolne / Duon kuont allen den gienen die diesen brief
ane gesient / Dat wir vonder vons mit guoden willen overdragin hain alsus
. Want vons Ruothgere wiszeliche noit van schuolden dar zuo hadde

10,2 braith / dat wir Vonse Vadie van kolne verkoufen wolden / So hauent die
Scheffenen / der Rait / inde die buorgere Van kolne ane gesien die enste /
den truowelichgen dienst / inde die helpe / die vonse vorderen der stede /
inde den buorgeren Van kolne gedain hai-t / Jnde wir / inde vonse kindere
/ inde vonse

10,3 eruen / Vortme erbieden / inde duon suolen alse hie na bescrieuen steit .
Jnde hauent vons / inde vonseme wive de Vadinnen Voren Gerdrude / inde
vonser beidere kinderen / vop dat wir vonse vuorsproggene Vadie behalden
vonvercouft / inde oug vombe dat wir / inde alle vonse erven / inde Vonse
mage der stede van

10,4 kolne / inde in / die holdere / inde deste guonstigere bliuen / Dru huondirt
marc kolchir pennincge mit Vrien wille ce volleisten gegeuen . also dat wir
/ inde vonse eruen die selue Vadie niemer me vercoufen en suolen / noch
iere en muogen Verzien / si en bliue vonse / inde an vonsen rehten eruen .

Referenzkorpus Mittelhochdeutsch v2.0 (https://linguistics.rub.de/rem) 19

https://linguistics.rub.de/rem


M349: Gottfried Hagen: Kölner Urkunden Modernisierter Lesetext

10,5 So dat oug wir / inde vonse eruen / die selue Vadie Vortme niemanne
beuelen / noch Versetzen en suolen / noch en muogen / id en si eime
buorgere Van kolne / mit gehenckenisse der Scheffenen Van kolne / also
alse man dat bis here in guoder gewonden ce kolne gehalden hait . Vort so
suolen wir / inde ein iewelich

10,6 vonser eruen / de na der cijt ce kolne Vaith is / die stad / die Scheffenen
/ inde die buorgere van kolne / helpin halden inde huoden / in alle deme
Rehte / inde in allen den Vriheiden / inde in den guoden geWonden / die
si Van aldirs mit hantVestingen in geschriehte / inde suonder geschriehte
/

10,7 here hauent braht / inde da si nuo inne sint / inde sitzen . Were euer dat
ieman si da ane drengin ove druockin wolde / mit gewelde / ce Vonrehte /
Wieder den suolen wir in / inde der stede Van kolne / raden inde helpen /
truoweliche / alse ein Vaith / inde ein getruowe buorgere siner stede

10,8 schuoldich is ce duone / suonder arge list . Jnde suolen wir / inde vonse
eruen / die stad van kolne enbinnen helpen Weren / halden / inde huoden
mit den Wapinnen wieder allermanliche truoweliche na alle vonser maht .
Jnde buszen kolne suolen wir oug gelicher wis der stede inde den buorgeren

10,9 Van kolne / helpen inde bestain truoWeliche wieder allermanliche / sowa
wir t mit eren muogen duon . Quem it oug also dat wir mit der stede van
kolne / inde duorg ieren wille in Vorluoge quemin / inde si dan af gesuont
wurden / so suolen wir oug in der stede / inde der buorgere suonen

10,10 sin begrieffin truoweliche . Vort so suolen vons die Scheffenen Van kolne
vordeil sagen / also alse id van aldirs here kuomen is . Jnde vop dat
diese voureWorde vast inde stede bliuen / so hain wir Ruothgeir der vuore
genande Vaith / inde vor Gerdruit vonse wif / inde Gerart / inde Ruothgeir

10,11 Vonser beider suone / vuor vons / inde vuor vonse eruen / mit gegeuenre
truoWen gelouet / inde vop die heilichgen gesworen / alle diese vuoreworde
ce haldene inde ce duone truoweliche ane arge list . Jnde willen oug / dat
ein iewelich vonser eruen / die na der cijt ce kolne vaith is / diese selue
vuoreworde

10,12 ernuowe mit sime eide / inde halde truoweliche ane alre hande arge list .
Jnde hauent oug van vonser bedden / her Wilhelm / inde Godevert vonse
bruodere vop den heiligen gesworen / dat si vons / inde vonse eruen / die na
der cijt ce kolne vaithde sint / vlizliche dar ane manen inde halden suolen
/ dat wir /

10,13 inde si / diese vuorworde volleduoen / inde halden truoweliche / Jnde in
suolen vons des niet Volgen noch bestain / dat wir si iergen ane brechgen .
Quem it euer also des got niet en wille / dat wir / ove vonse eruen / diese
vuoreworde bregin / inde niet en hielden / ove oug dat wir / inde vonse
eruen / die

10,14 selue vadie van kolne / mit vonsen schulden / ove mit rehte verluoren /
so suolen wir / inde vonse eruen die vuore genande dru huondirt marc /
der stede / inde / den buorgeren Van kolne wieder keren / inde gelden
hendelingen . Des han wir der stede / inde den buorgeren Van kolne / ce
buorgen gesat /

10,15 HerenWilhelmeVanVrenze / herenWinande Van Schinne / die edele Lude
sint / heren Arnolde Van Elueruelde / vonsen homen / heren Hermanne
Van Dauerberg / heren Godeuerde den kamerere Van Bagcheim / vonse
Swagere / heren Everarde Van Wittene / heren Hermanne .

10,16 Van Eppindorp / heren Johanne Van kerpene / heren Wilhelme Van Reide
Vnsen bruoder / die Riddere sint / inde Gobelen Vonsen bruoder / Jnde
sint si Vuor diese vuorWorde zuo jn / Vonse buorgenWorden also / dat wir
/ inde die selue vonse burgen / mit gegeuenre truowen gesichirt inde

10,17 gelouet hauen / Dat ove id also queme des got niet en wille / dat wir / ove
Vonse erven / alle diese vuorWorde ce einicher zijt iergen ane Verbrechgi-
/ inde niet en halden / dat beide si / inde wir mit jn / mit brieve ove mit
boden / der stede Van kolne gemanit binnen Virzich dagen / in kolne

10,18 suolen kuomen inde Leisten in / alse guode buorgen / in zWein husen ce
kolne / da si / inde wir / jn bewisit Werden Van ierent haluen / niemer
danne ce kuomene / e dan der stede Van kolne . die selue dru huondirt
marc / Van vons / inde Van Vonsen eruen / alle Vergolden sin / So dat

10,19 Wir / noch vonser Vuor genander buorgen engein / Van dieser borgzoiht
niemer Los noch ledich en muogen Werden / wir / inde si / en suolen
leisten der stede / inde den buorgeren Van kolne / alse buorgen reht is /
alse Lange bis dat diese vuorworde werden volledan / inde gehalden Van
vons truoweliche

10,20 ane arge list . Jnde ce . Vorkuonde / inde ce stedichgeide / aller dieser dinge
/ so hain wir der Vuor genande Vait in eine side / inde wir die Scheffenen /
der Rait / inde die buorgere ./ Van kolne in andir side / Vonse incgesiegele
an diesen brief gehangen . Jnde wir Vuor genande buorgen ergien des

10,21 mit diesme entgegenwordigme brieVe / dat wir also zuo der stede Van kolne
buorgen worden sin / alse hie vuore bescrieven steit . Jnde ce Vorkuonde
/ inde ce stedigcheide dieser dinge / so hain wir buorgen die Jncgesiegele
hauint / vonse Jncgesiegele mit des Vadis / inde der stede Jncgesiegelen /
oug

10,22 an diesen brief gehangen . Jnde vons buorgen die niet incgesiegele en hain
/ genuoget mit Vonser gesellen incgesiegelen an diesen dincgen . Dis sint
gezuoch die vuore genuomede buorgen / inde andir manich guot man . Dit
is geschiet ce kolne / na godis gebuorde / Dusint iair . zwei huondirt iair .
inde

10,23 dru inde Seiszich iair . Des guodensdagis na Vonser vrowen misse der
Laszere .

11,1 WJRHenrich der bischof Van Ludeke / Gerart der bischof Van Muonstere
/ Otte der greue Van Gelre / Wilhelm der greue van Gulechge / Vop der
sagen vnse here der Erchebischof Engilbreth Van kolne / vop eine side /
Jnde die burgere van kolne vop andir side / gelazin hauint die zweinchge

11,2 die van vnses vuor genandin heren gevenkinnisse / Jnde van aller hande
sagchin / bis an diesen dach hude / tuschin in / erloifven is / mit
gemeineme rade sagen wir alsus . Dat vonse here de vuor genande
Eirchebischof Van kolne / die leste suone die tuschin ieme / inde der stede
van kolne / gemachgit / bescrieven /

11,3 inde besiegilt wart van beiden siden / vollevuoren inde halden sal / ane arge
list . Vort so suolen die buorgere van kolne beide in deme waszere / inde
voppe deme lande / van des bischofs halven / vngetollit sin . inde varin
vriliche in alle sime lande . Vort Wilhelm Van huonzgaszin / inde Herman
der

11,4 vischere / inde iere gesellin / die suolin varin wonnen ce Numegin ove da
beniedene / inboven Numegin en suolen si niemer kuomin / Quemin si
ever da boven / so en sal si vonse here van kolne noch husen / noch houen .
Noch hen sal sich iere niet ane nemen / wat in geschiet . Vort herrin petirs
kindere van

11,5 me Cranen / inde iere mage / sal vnse vuor genande here der bischof duoen
die suone halden . Jnde en willint si des niet duoen / so sal he der stede van
kolne helpin wieder si / inde tastin an ier lif inde an ier gut . biz dat si die
suone van sime dode haldin / sunder arge list mit guden truwen .

11,6 Vort sowat den burgeren van kolne / van vonses heren vruonden genomen
is / sint dat he gevangin wart / dat sal man in wieder geuen wat dat man s
gereit heuet / Wat is ever verdain is dat sal man in hendelingen verwissen .
inde Redeliche gelden . Vort die buorgere die in den ban kuomen sint Van

11,7 vnses heren gevenkinnisse / inde die paffin die sint gesungin haint ce kolne
/ Sowelchir sich des schuldich erkennint / die sal vnse here vzer den banne
duoen / inde absoluieren / also verre als it an ieme is / inde he is maht het
/ Jnde die he niet absoluieren en mach / die sal

11,8 he vuorderen mit briefuen inde mit beddin / in guoden truwen zuo
bischofue albrehte ove he s maht het / inde of he s ingeine maht en het
/ so sal he si vorderen zuo deme Pauese / inde wir mit ieme / dat he si vzer
deme banne duo / inde absoluiere . Vort so sint die buorgere

11,9 van kolne / inde alle iere helpere / beide paffin inde leien / inde nemeliche
die kirgherin van kolne / in dieser suonen begrieffin / ane arge list . Vort den
heren van Valkinbuorg / heren Heinzin den scholteizen van andirnachge /
heren Winriche den Druoizetzen van

11,10 hoinstaden / heren arnolde van bienzevelt / inde die andere alle die mit
vonseme heren gevangin worden . die sal die stat los inde quit lazen van
ierme geuenkenisse / inde sal vonseme heren / inde allin den geuanginnin
wieder geuen allit dat in genomen wart

11,11 duo si wuorden gevangin . Sowa man t vindit / ove antwedir man sal it in
hendelingen redeliche geldin . Jnde sowelchir einich verlies vordirt de sal
it vns deme vuor genandin greuin van Gulege / inde ouch heren Gozwine
deme heren Van buorne zoinnen

11,12 inde bewerin / inde dat wir beide dar vmbe na wairheide / inde na redelichen
dingen sagen / da miede sal in beiden siden genuogen . Jnde bouen vnse
sagen en sal nieman vop den anderen niet vorderen . noch mit pandingen
/ noch mit enicher andren wisen . Vort

11,13 suolen die vuor gesagede gevanginnen Verzien inde vorvede duoen / vop
die stat van kolne / inde vop al iere helpere vuor sich / inde vuor alle iere
mage / inde vuor al iere vruont . Vort quem it . also dat einiche zweinge
vop liefue tuschin vonseme vuor genanden heren inde

11,14 der stede van kolne van dieser suonen / des hauent vns vieren maht gegeuen
/ vnse here van kolne vop eine side . inde die stat van kolne vop andir side .
dat ze becleirne / inde nieder ze leginne . Were ever dat wir viere alle samen
niet dar zuo kuomen en

11,15 mohten / so mogin vonsir ein bischof . inde ein greue . mit der andere
zweier boden / die des iere offene brieve brengin / dat selue duoen gelich
alse wir alle viere samen dr uovere weren . Jnde dat sagen suolen wir endin
binnen virzich dagen dar na dat it vons wirt

11,16 gezounit . Jnde da inbinnen in sal er wedir vop den anderen engeinen
schaden duoen . Vort so ne sal vonse vuor genande here van kolne engeine
zweinge suokin noch Werven . he / noch nieman van sinenthaluen . jn der
stat van kolne tuosschin der gemeinden / inde den anderen

11,17 buorgeren . Vort van der scholt die die buorgere vonsme heren van kolne
heischint . Jnde oug van deme dat die burgere sagent / dat suomeliche
burgere in vrancriche vop vnsen heren van kolne sint gevangin / inde gepant
/. Jnde ouch van der tollingin die vnse here

11,18 van den buorgeren van kolne het genomin / so sagin wir alsus . Dat wir dat
setzin / an den greuen Van gulicge . Jnde an den prost van aghe . jnde an
den heren van buorne / also dat si drj / of der greue mit ir antwederme die
wareit verhorin / inde vuorsien / tuoschin

11,19 hie inde eght dage / na Druozindeme dage . jnde sowa si sagint dat die
scholt redelich is / dat si vnse here van kolne gelde zuo suolchin ziden /
alse si it setzent . jnde da miede sal in en beiden siden genuogen . Jnde den
tol sal he vnse here wieder geuen / also / alse die

11,20 seluen sagen suolen . Vort Diederiche Van heimsberg sinen neuen sal vonse
here suolich halden / dat he van der stat reht neme inde geue . vuor ieme
ze kolne . vriedeliche . inde en wilt he des niet / duoen / so sal vonse here
van kolne der stede van kolne reht rethere sin /

11,21 over den seluen Diederiche van heimsberg . Vort so sal vnse here vop die
stat van kolne /. inde vop die buorgere verzien / inde quit lazen / si / inde
alle iere helpere van sime gevenckenisse . jnde swerin also / alse bischofs
reht is . jnde vnder des Paues banne erkiesen

11,22 diese suone ze haldenne an arge list . Jnde vort so sal vnse here van kolne
den paues bieden / mit sinen brieven . jnde mit siner beden / mit guden
truowen dat he diese entgenwordiche suone stede halde inde confirmiere .
Quem it ever also des got niet en wille / dat

11,23 vnse here van kolne diese suone breche inde niet in hielde / so hain wir
viere van siner beden / inde van sime guden willen / inde van sime gebode
gelouet / inde gesichgirt der stede van kolne ze helpene wieder in . also
lange biz dat he diese suone heldit / inde die bruochge

11,24 gebeszerit . Dit selue sal vnse here van kolne duoen duoen / den bischof van
vtriecht / den bischof van Osenbruocke / inde den bischof van Mindene /
Den herzogen van Limburg / Den greuen van Clieue / inde heren Luove
sinen bruoder / Den greuen van Luozelenburg / Den greuen van

11,25 der Markin / Den greuen van Seyne / Den Greuen van Nassowen / Den
greuen van kessele / Den greuen van Nuwenare / Ailve den greuen van
den berge / Den greuen van Morse / heren Walrauen van Guleche / heren
Walrauen van Muonioie / Den heren van Valkinburg / Diederiche

11,26 van heimsberg / Den heren van buorne / die vonsis heren van kolne edele
man sint / Vort der Marscalc van alftre / Der Schencke van are / Der
buorggreue van wolkinburg / der buorggreue van Rinnecken / Der vait
van kolne / Der kemmerere van kolne /

11,27 Die gebruodere vanReinbag / her Gerart vanLantzcrone inde sine bruodere
/ her Reinart van wise / her Adam van vrechgene / her Daniel van bacheim
/ her winrich van visschenich / inde sin bruoder / her Tilman van gelstorp
/ inde sin bruoder / Der burggreue

11,28 van hoinstaden / her Renart van bruoche / her wilhelm van Eddinkouen /
Her Winrich der Druoiszesze van hoinstade / her Reinart inde her Bruin
van hoinstade / her Rabode van vodinkirgen / der Vait van der Nersin / her
Godeuert van wathtinduone / her

11,29 Wilhelm van Reide / der here van alpheim / her Arnolt der marscale
. van Westfalin / her Diederich van volmetsteine / her Heidenrich van
plettinbreht / Ruopreht der Druoiszesze van Richkelinkusen / her Adame
van hare / inde sine brudere / die vonses heren inde

11,30 des gestiehtes van kolne getruwen sint / die suolen sichgerin inde swerin
ove vn-se vuor genande here diese suone brichgit inde niet en heldit / dat
si der stede van kolne helpin suolen wieder vnsen vuore genanden heren /
also lange biz he die bruoche gebeszerit inde

11,31 diese suone heldit / na deme alse van vns hie vuore bescreven is . Vort so sal
vnse vuor genande here sine stede / inde des gestiehtes / van Andirnache
/ Buonne / Nuse / Berke / Sante / Reis / Suosais / inde Rickelenhusen /
also suolich haldin dat si dit selue gelouen ze duone

11,32 inde besiegelin . Hie enbouen zuo vorkunde inde stedichgeit aller dieser
dinge / hant die priore van kolne . van beden / inde van geheise vnses vuor
genanden heren van kolne / Sente Petirs Jncgesiegele / mit ieres selues inde
mit den Vonsen inde alle der

11,33 vuor genander Jngesiegele / an diesen brief gehangin . Jnde dar zuo mit
guoden truowen geloft / Quem it also dat vonse here diese suone breche /
dat si des der stede vorkunde suolen dragen / sowa si s gesinnit inde bedarf
. Jnde oug dat si vnseme heren van

11,34 kolne / noch helpin / noch radin / en suolen / wieder die stat / inde die
buorgere van kolne / biz dat die suone van ieme gehaldin wirt / inde die
bruoche gebezzerit . Jnde wir vuor genande Priore van kolne . edele man .
Dienstlude / Amtlude . inde burgman .

11,35 des gestichtes van kolne / jnde die stede die hie vuor genant sint / ergien
des offinbare dat alle diese vuorworde wair sint / jnde dat wir gedain / inde
gelouet hain / alse hie vuore gescrieven steit . Jnde ze vorkuonde inde zuo
stedicheide

11,36 ha- wir vonse Jngesiegele mit vonses vuore genanden heren van kolne . jnde
der vuore genander segere . jnde des capittils van kolne jngesiegele / an
diesen brief gehangin . Jnde wir der Jngesiegele hie ane niet en heit / lazin
vons genuogin . jnde

11,37 ergien des seluen /mit der anderre Jngesiegele / die an diesen brieve hangint
. Jnde wir Engilbreht van gotz genaden der vuore genande Erchebischof ze
kolne / ergien offinbare an diesme entgeinwordicgen brieve / dat alle diese
vuor gescrievene dinc / wair sint /

11,38 inde dat wir mit vonseme guden willen so gelouet / inde erkoren / inde
gesworen hain / alse hie vuore gescrieven steit / Jnde verziegen hain / inde
verzien vop vnse buorgere van kolne semeliche / inde suonderliche / inde
vop alle iere helpere beiden paffin / inde Lein inde

11,39 nemeliche oug / vop die kirgherin van kolne . Jnde ze vorkunde . inde ze
ewellicher stedicheit aller dieser vure gescrievenner dinge / so hain wir vnse
Jngesiegel / mit Sente Petirs . jnde der anderre vuor genandere Jngesiegele
/ ain diesen entgenwordichen brief / duoen

11,40 hangin . Dit is geschiet inde bescrieven / na godes geburde / Dusint iair /
zwei hundirt iair inde Dru inde seiszich iair / Des Sundais na Sente Lucien
dage .

12,1 WJR Engilbreth van der genaden godis Erchebischof ce kolne / inde
Erchecancellere in ytalien / allen den die diesen brief suolen sien / heil
in vonseme heren gode . Wir willen dat kuondich si / want die edele vrowe
vonse Muone Mechtolt

12,2 die wilen grevinne was ce seyne jn iere buorg Wide / inde diese dorp / inde
kirspil / Linse / Winthain / Nuowenstad / aspach / inde Roispe / mit alle
deme dat zuo den Dorpin / inde den kierspelin gehorich is / dat gelegin is
an der

12,3 siden des Rins da die buorg Wiede ane steit / Jnde oug alle die Man / inde
dienstman / hoveslude / inde Waiscienssichge Lude / ove wilchis Rehtis
si sint / den gienen vzbescheiden / die si zuo irme vorbuore inde dienste /
zuo irme Live behalden willit . Der namen

12,4 hie benieden gescrieven sint mit vonderscheide / also alse hie na bescrieven
is / Duorg lieve / duorg truowe / inde vomme genade / Vons / inde vonse
gestiechte lezit jn gain . Dar vombe so geuen wir ire alleriairgelichis also
Lange alse si geleuet vuonftehalf huondirt

12,5 marc kolchir pennincge / zweilf Schillinche vuor die marc gezalt . Si
beheldit zuo irme dienste / inde zuo ierre vorbuore / Sehteme / inde
Gilstorp / mit alle deme dat dar zuo gehorit . Si beheldit oug alle die Man
/ alle die Dienstman / alle die hoveslude /

12,6 alle die waisziensege lude / ove wilchis Rehtis si sint / mit alme irme guode
/ die wonechtich sint an der siden des Rines da kolne ane steit / Sowar si
gehorin dat si van irme dienste niet muogin intfarin Sowar si varin / Noch
die vonse en suolen

12,7 van vonseme dienste niet varin / sowar si varin . Die gulde van diesen
vuonftehalf huondirt markin / die sal ire volgin na irme willen van deme
dage ieris dodis bjs an ir iairgezide sowilchir zijt in me iare si stirfuet / die
suolin wir geuen war si bescheidit .

12,8 al ir andir guot dat si in ierre hant beheldit / des guodes vorbuore sal ir
volgin bis an ir iairgezide / na ierme dode / Jnde die vorbuore sal man geuen
/ Sowar ir bichehtir inde ir truowehande bescheidint . Behalue dat sin wir
ire schuoldich Seis huondirt marc kolchir

12,9 pennincge / der suolin wir ire geuen nuo ce paschen dat hie kuomet
huondirt marc / inde vuorwert alleriairgeliches hundirt marc / Si Sterve
/ ove si leve / hie inbinnen / bis also Lange dat diese seis huondirt marc
iere vergolden sint . Diese guolde

12,10 bewisen wir ire in vonser rehter vorbuore / bit namen in alme vonsme tolle
ce kolne / jn vonsme puonderambte ce kolne / in vonser gruze ce kolne /
inde zien marc geldis die man vons gildit ce krele / inde vier marc geldis
allerwecheliche /

12,11 in vonser muonzin ce kolne ce nemene . Were auer dat diese gulde hore
queme dan wir ir benuomit hauen iairlichs dat sal si vons wieder keren .
Gebreche oug an der gulden it / dat suolen wir iere ervuollen . Diese dru
ambet / den tol /. dat puonderambt /

12,12 die gruois / die en sal si niet verpechten id en si bit Rade des proistes
Henriches van Sente apostelen / inde des kuostirs Philippes vanmeDuome
/ Ove oug ir ein / ove beide stuorven / so suolen wir / inde die Grevinne
sameliche andere zwa personen kiesen

12,13 an ir stad . Die man / die buorgman / die dienstman / die tuornlude / inde
der porzinnere vanWiede / die suolin vons inde vonseme gestiehte huoldin
/ also ove wir stuorven e die vuore genuomede grevinne / dat si iere die
selue huolde schuoldich sin / inde halden

12,14 suolin die si nuo schuoldich sint bis vop diesen dach . jnde suolen iere die
selue truowe halden / inde Leisten / die si iere van rehte schuoldich sint .
Were oug dat wir andere Lude setten vop den tuorn / ove zuo der porzen /
dat sal geschien mit willen der greuinnin .

12,15 jnde die suolen iere huolden geliche vons / alse id an diesme brieve
gescrieuen is / jnde suolen iere wieder antwuorden die buorg Wiede / die
dorp / die kierspil / inde die Lude / die hie vuore bescrieven sint . Jnde die
selue buorg / die dorp / die kierspel / inde die selue Lude / die

12,16 suolen si iere wieder antwuorden / ove wir iere niet en leisten / dat wir iere
bescrieven hain . Wir suolen oug werven an deme pauese einen conseruatoir
den si wilt . Over dat geloffenisse / inde dat gescriehte / inde ouch over dat
gescriehte des erchebischoues Cuonrades vonses vuorvarin /

12,17 inde der priore / dat si hait van jn / also of wir niet ervuollen ove Leisten /
dat iere bescrieven is / So van nues / so van aldis binnen seis . wechgin na
deme dat wir gemaint werden van deme conseruatore / ove mit sime brieve
/ so suolen wir ze banne sin / inde

12,18 vons bennich halden ane Ladinge . Oug verzien wir alles rehtes / inde aller
weringin / die vons her wieder ce staden muogin stain . Geschiet oug dat
wir noch vonse nakuomelinge der greuinnin niet en leisten genzeliche dat
iere bescrieven is / So sal die grevinne

12,19 ir guot wieder hain / inde des gebruchin also alse in irme alden brieve is
bescrieven . Kuom et oug also dat wir steruen e die grevinne / inde ein
andir erchebischof gekorin wirt de si also siechermachet dat si ieme gelouen
mach inde sal / inde de iere vollenduoet na

12,20 ierme eirsten brieve / inde iere vop riehtit voren bruoch den si hait / inde
iere oug leistit nach diesme vonseme brieve / so sal si ieme halden dat hie
vuore bescrieven is . alle die giene die si . inde iere Lude gerouvet hant /
inde den vz gedegedinget is / die suolen wir

12,21 vz irme rehte duoen . Ofue wir suolen iere duoen beszeren / inde vons /
inde den Luden / den geschadit is duoen geldin . Den Luden die gerouvet
sint / inbuzen irme gerehte / suolen wir helpin dat in vergolden werde inde
gebeszirt . Jere buorglude van der nuower . buorg /

12,22 inde andere ir Lude die si beheldit /. die suolen wir beschirmen / inde
vuorstain alse . vonse Lude . Zweiden si oug mit iemanne / wir suolen
si husin inde halden / also dat des die selue greuinne ane schade inde ane
kuommir bliue . Kuom et oug also dat si des guodes

12,23 dat si noch in iere hant haldinde is / dat van me gestiehte van kolne niet
en ruoret it vuor iere sele besetzit ove bescheit / dat suolen wir beschirmen
/ dat si nieman da ane in hindere . Die selue grevinne beheldit zuo ierme
liue die Nuwe b-uorg / inde breitbach

12,24 dat kierspel / mit alle deme dat dar zuo gehorit / die Lude die in den hof
ce Breitbach / inde vop den eltir gehorint wa si geseszin sint / inde alle die
man / die mans guot in deme kirspele ce Breitbach haint / inde alle die
giene die sich dienstlude heiszi-t

12,25 die in deme selueme kierspele wonnent . Si beheldit oug zuo irme dienste
alse Lange alse si Leuet / Henriche den Vait Van hachinberg / Cuonzen
van birsche / Henriche van husin / sin wif / inde sine kindere / Johanne
van honsien / sin wif / inde sine

12,26 kindere / arnolde van me hane / inde Sebrehte van arberg / die Rieddere
/ Henriche den schuozzin / Henriche van me spichgere / arnolde van
Budelingen / andriese van aspach / Henriche / Gobelen / inde Gielise van
Nitirshusin . Volquin van

12,27 Buorgedor / sin wif / inde sine kindere / Jere juncvrowen / Mechtilde /
Sophien / inde andere ier gesinde / dat si mit ir haldin wilt . Si beheldit
oug ce Linse in deme kierspele zuo ierme dienste / Henriche den Loere /
Hermanne den Loere / Hermanne

12,28 greuen / Henriche den veren / Wigande viedilsnair / Jacobpe des
houemannis bruoder / ablen vop deme marckede / Manegolde den Veren /
Diederiche van Volenberg / inde Niclase van husen / mit allen ieren wifven
/ inde kindin .

12,29 Hie enbouen so beheldit si dat guot dat gelegin is in deme kirspele ce Linse
/ dat in ieren hof ce Rethirsdorp gehorit / inde dat guot dat si oug ce linse
vergolden hait / So si dat wenden inde keren mach war si wilt . Vort die
zwei

12,30 Stuocke / wingardis ce stegin / inde ce Rinheldin / inde eine Wiese die die
grevinne gegeuen hait deme spitale van Heistirbag / mit andirme guode /
die suolen bliuen deme Spitale eweliche . Allet dat hie vuore bescrieven is
/ dat gelouen

12,31 wir ce haldene / inde ce ervuollene / inde ce volvuorene mit gegeuenre
Vonser truwen / also alse it an diesme nuowen brieve bescrieven is / inde
oug an deme aldin . alle ir varinde guot dat na ierme dode bliuet / it si jn
buorgen / ove andirswa

12,32 dat suolen wir duoen keren inde wenden War iere biechtere / inde iere
truwehande bescheident . Quem it oug also dat man si vombe Scholt ane
spreche / dar vuor suolen wir antwuorden / inde suolen vons des Laden /.
al nach deme gelovede /

12,33 inde den brieven die iere vonse vuorvare der erchebischof Cuonrait gegeuen
hait . Jn vorkuonde dieser dinge / inde in vestingen / inde in stedicheide
/ So hauen wir iere diesen brief gegeuen besiegilt mit vonseme / inde des
kapittils

12,34 van me Duome / inde der stede van kolne Jncgesiegele Dit is geschiet inde
gegeuen / na godes gebuorde / Dusint iair / zwei huondirt iair / inde dru
inde seiszich iair / des guodensdages na sente Mathijs dage des apostelen .

13,1 Wir henrich der bischof van Ludechge / Gerart der bischof van Muonstere
/ Otte der greue Van gelre / Wilhelm der greue van Gulege / Vop der sagen
gelaissin is en beiden siden ce becleirne inde nieder ce legene alle

13,2 die zweinge die vop loufen mohte entuoschin vonsme herren deme
erzebischoue Engilbrehte van kolne vop eine side / inde den burg’en inde
der stede van kolne vop ander side van der lester suonen die wir vieremagdin

13,3 entuoschin in / also alse an der seluer suone- brieve steit bescrieuen . Nu
want dat in der suonen brieve steit sowat werringen dat vop lieffe van der
seluer suonen tuoschin deme vuor genanden Erchebischoue van kolne /
ende / den buorg’en

13,4 inde der stede van kolne / dat wir dat verhoren inde vercleren suolen / inde
binnen vierzich dagen bescheiden dar na dat id vons gezonnit wirt . Nu
hain wir gehort clage vonses herren van kolne / inde antworde

13,5 der burg’e inde der stede van kolne / inde dar vop sprechgin wir alsus . Mit
deme eirsten van der muonzen / dat vonse herre van kolne sine muonze
duoe huoden also alse id her kuomen is suonder wiederzale / Het

13,6 aver in ieman da ane gehindirt / ove noch hindirt / den sal he schuoldichgin
/ inde nemen dan af beszerincge also alse id van aldirs her kuomin is . Vort
van den muolen sal man haldin also alse id in der hantvestene

13,7 bescrieven is . Js aver vonsis herren rente vop gebuort die sal man ieme
gelden ce guoden rechgininge- . Vort van der assisen sagin wir also / dat
man die haldin sal alse die brieve sprechgint die dr uop bescrieven

13,8 sient . Vort van der priestere sange / dat sich vonse herre van kolne beclagit
/ dat die buorg’e si dar zuo twuongin inde miedin sagin wir also / Haint
die buorg’e dat gedain / dat si dat suolin beszerin .

13,9 ove sich entschuoldigen alse id reht is . Vort dat vonse herre van kolne clagit
inde sagit dat die buorg’e ce banne sint / inde iedoch vordeil geuent / inde
nement . sagin wir also . dat des vonse herre van kolne niet

13,10 sprechgin en sal . want it in der suonen is bescrieven . Vort van den dingen
dat heren Walrauen lude van gulege in die stat van kolne rieden / sagin wir
also . dat wir dat ervaren hain dat die stat van kolne

13,11 da ane engeine scholt en het . Vort van Lambrehte van Gilstorp sagin wir
alsus . wilt he kuomen in die stat van kolne bit guodeme geleide / dat man
jeme beszerin sal / na der stede rehte / Jn wilt he niet

13,12 in die stat kuomen so sal man ieme beszerin na sagene des greuen van
Gulege / des proistes van agche / inde des herren van buorne / Duonckit
aver vonsen herren van kolne dat ieme laster da ane si geschiet /

13,13 dat sal man ieme beszeren mit minnen / ove mit rehte / na der seluer vuor
genander sagene / Vort van deme wine de ce and’nachge bekuommirt inde
genomen wart / sagen wir alsus . Dat si en beiden siden missedain

13,14 hant / inde dat si en beiden siden beszerin suolen / na sagene der seluer
driere vuor genander . Vort van der hailsuonen des vonse herre ziet die
buorg’e / dat vordere vonse herre mit der scheffinnen vordeile van kolne /

13,15 alse it van aldirs her kuomen is . Vort van der gruis sagin wir also . muogin
die zwene . B . hardevuoist . inde . Jo . kusbeggir bewisen bit brieven also
alse it reht is / inde alse si sich vermeszint / so suolin si s geniszen .

13,16 inde haint si ce vonrehte dr inne gesessin / so suolen si it beszerin / inde
wieder keren ier vonreht . Vort van den brupe-ninge- sagin wir alsus . Dat
die buorg’e van kolne deme herren van valkinburg suolen af slain /

13,17 also viele alse he ce Nuisse ove anderswa genomen het / inde dat da over is
/ dat sal man ieme ce guoder rechginingen geldin . Vort van den Schuozzen
die van kolne vz vuoren han wir dat v’nomen / dat die stat des

13,18 vonschuoldich is /. Vort wat die buorg’e van kolne vonses herren van kolne
renten haint vop gebuort / ove wat si ieme schuoldich sint / dat suolen si
ieme geldin mit guoder rechginingen . Vort van der clagen der buorgere

13,19 van kolne / inde vonses herren antwuorden van kolne / van deme eirsten
sagin wir alsus . Dat vonse herre van kolne herren Petirs kindere van me
Cranen sal duoen halden die suone / alse de leste suonebrief

13,20 sprichgit . Vort sagen wir also dat vonse herre van kolne mit vorkuonde des
Duomdeggiens van kolne ove man in hauen mach / des proistes van achge
/ des aihterdeggiens / des kuostirs

13,21 Van me duome / inde heren Winrichs / Des Greuen van Gulege / des
marscales van alftre / Des Vades van kolne / des Schenken van are / den
bischof albrehte / bieden inde manen sal mit guoden truowen

13,22 dat he die buorg’e van kolne die sich bennich erkennin / ove die ce banne
sint / van vonses herren gevenkenisse van kolne / vszer deme banne duoe /
ove he s maht het . Jnde ove he enbinnen Lande is /

13,23 Jnde en ies he niet enbinnen Lande / so sal vonse herre van kolne na ieme
senden diese dinc ce volvuorne . Jnde ove is der bischof albreht engeine
maht en het / so sal vonse herre van kolne mit

13,24 vorkuonde der vuore genander heiren paffin inde Leien / deme Pauese
scriven mit sineme offene brieve ane arge list ce bitdene dat he die vuor
genande buorg’e vzer deme banne duoe / inde

13,25 die leste suone stedige inde confirmiere ./ Vort van me tolle so sagin wir .
dat sowa die buorg’e Van kolne kuonnin gezoinen vuor vons / ove vuor den
gienen die wir dar zuo setzin / dat si getollit sint /

13,26 ove dat in dit iere genomen si / ove si geuangen sin Van Vonses heren
amptluden / ove van sinen vruonden / dat sal man den buorg’en wieder
geuen . inde die geuanginne vz laiszin / inde iere

13,27 verlies gelden . Vort van Diederiche van Heimsb’ge sagin wir alsus . dat
vonse here van kolne sal in halden / also suolch dat he halde / inde duoe
alse die suone spricht / inde die geuanginne /

13,28 he die sine / inde die buorg’e die iere / en beiden siden quit laiszen / inde
iere verlies geldin . Vort van wilhelme van huontzgassen / inde / H’manne
deme Vieschere / inde iere geselleschaf sal vonse

13,29 here duoen / alse de suonebrief spricht . Vort van deme verliese dat vonse
here van kolne / inde sin gesinde verloes duoe he ce kolne gehaldin wart /.
Jnde dat sich die buorg’e beclagint / dat si dar

13,30 vombe verluoren ier guot / dat gevuort wart ce legginnich / ove anderswa .
Jnde dat si dat selue guot dar na coufen muosten van vonses heren Luden
. Jnde dat vonse here noch ieres guodes ein deil in

13,31 sineme hus halde / so sprechgin wir alsus / Dat man en beiden siden sal
wieder geuen wat man s gereit het . vuorwert so sal it stain vope die dri
vuore genande herren . inde wat si da vombe

13,32 sagint / dat sal man en beiden siden halden ane arge list . Vort van deme
criesme sagin wir alsus / dat vonse herre der stat van kolne geuen sal
hendelingen . den Criesme / want sine suone

13,33 dat spricht / sowat an ieme lieget / inde alse verre als it an ieme steit / dat
he die burg’e da miede niet hinderen en sal . Vort het vonse herre ierichgen
den sanc verboden van vorsachgen

13,34 sines gevenckenisses / dat sal he wiederruofen / inde niemer me verbieden
van dieser sachgin /. Vort van der scholt des bischoues Cuonrades / inde
sines selues / beide in vrancriche / inde hie in me

13,35 Lande / sal vonse herre van kolne halden / alse an deme suonebrieve
gescrieven steit /. Vort van den Luden die nuo nuowenlingen ce kolne
wuorden gedodit / da han wir ave gehoirt rede in beiden

13,36 siden / da vombe willin wir vons bas ervaren / e wir it dan aue sprechgin .
Vort so sal vonse herre van kolne vope den neisten guodensdach vor sente
vorbanes dage / enbinnen die stat van kolne

13,37 mit guoden vrieden senden den Proist van achge / inde den herren van
buorne / ove ierre einen van den zwein / zuo deme greuen van Gul- / allit
dat z endene alse de suonebrief spricht / inde

13,38 alse hie vuore gescrieven steit . Vort vope den seluen guodensdach sal vonse
. here van kolne senden mit guodeme vrieden in die stat van kolne / den
Marscalc van alftre / heren Lambrehte /

13,39 van Reinbach / heren Winriche- den Druszesze Van hoinstaden / inde
heren Diederiche van kuocheim . die da overe sitzen mit deme greuen van
Gul- / inde mit vonser drier boden / ce gelichene

13,40 wat enthalden is vonses heren renten van kolne van einer siden / inde wat
die buorg’e van kolne an tolle / ove an anderen sachgen verloren haint van
vonses herren lude- vop ander side .

13,41 Vort sagin wir alsus / inde willin also alse vons bevolen is . inde wir gelouet
hain . dat alle diese vuor gesagede dinc / inde dar zuo dat vonse here van
kolne den lesten suonenbrief truoweliche

13,42 na siner maht besiegelen sal duoen van den gienen der ingesiegele dr ane
gebrichgit / suolen volendit inde volvuort sin / tuoschin hie inde sente Joh-s
dage ce mitzsuomere / inde ain wilchir siden

13,43 des gebreche die vonse sagen alse hie vuor gescrieven steit / niet en hielde
noch en volvuorde binnen der vuor genuomder zit / so sagin wir dat he die
suone da miede gebrochen het . Jnde van diesme

13,44 dage vuorwert so sal man en beiden siden die selue leste suone haldin ane
arge list / na deme alse in deme brieve bescrieven steit . Jnde die buorg’e
van kolne suolen vrieliche inde sichgerliche iers

13,45 lifs / inde ieres guodes varin inde vliezzin in alle der maht / inde lande /
inde waszere / vonses vuor genanden herren Van kolne . Ce vorkuonde /
inde ce stedicheide alle dieser dinge / so hain

13,46 wir vonse Jngesiegele an diesen brief gehangin . Dit is gesagit / inde
geschiet / Na godes gebuorde / Duosint iair / zwei huondirt iair / inde
viere / inde seiszich iair . Des neisten Duonresdages

13,47 na sente Ceruases dage .

14,1 JN Godes namen . Amen . Dat si kuont allen den die diesen brief ane
gesient / Dat wir Friderich der herre van Beddebure / mit den ersamen
Luden / den Rehteren /

14,2 den Scheffenen / inde den buorgeren van kolne / mit rade vonser mage /
inde vruonde / overdragen han alsus . Dat wir Friderich / inde vonse ervin
/ die na der zijt ce Beddebure

14,3 herren sint / ce kolne buorgere worden sin / inde wesen suolen erfliche .
So dat wir / inde die selue vonse erven / die bvorgere van kolne semeliche
inde suonderliche in vonsme La-de /

14,4 inde vonser herscheffe / inde in vonsme gerehte / inde oug inbuszen vonsme
Lande / mit guoden truwen beschirmen / bevrieden / inde behuoden
suolen an Liue inde an guode /

14,5 gelicher wis alse vonses selues Lude suonder arge list . Dat si oug ce wissene
dat wir / inde vonse Lude in kolne beschirmet suolen sin / inde vriedelichge
geliche den buorgeren

14,6 van kolne . Vort si dat ce wissene dat wir die stad / inde die buorgere van
kolne na vonser maht halden inde huoden suolen / in alle deme rehte / inde
in der vriheide /

14,7 inde in den guoden gewonden die si van aldirs mit handvestingen in
gescriehte / inde suonder gescriehte here hauint braht / inde da si nuo inne
sint / inde sitzint .

14,8 Were oug dat die buorgere van kolne da ane ieman druockin ove drengin
wolde in einicher wisen mit gewelde inde z uonrehte / wieder den suolin
wir der stede /

14,9 inde den buorgeren van kolne radin inde helpin / gelicher wis alse ein
getruowe buorgere siner stede schuoldich is ce duone . So dat wir in niet
wiedersagen en muogen / inde

14,10 si engeine wis begeuen en suolen . Vort en suolen wir die buorgere van kolne
/ beide in vonsmeLande / inde andirswa niet beswerin lazen na vonsermaht
ce vonrehte . Were

14,11 ever dat einich buorgere van kolne in vonsme gereihte iemanne beclagede
/ ove van iemanne beclagit wuorde vombe scholt ove vombe einiche andere
sachge / so suolen wir den

14,12 buorg’en van kolne guot inde genedich gereihte duon duoen suonder vair .
Dat selue sal oug vonsen luden binnen kolne geschien . Js oug dat einich
vonser Lude binnen

14,13 kolne . ove einich buorgere van kolne binnen vonsme gereihte einichge
scholt machgede / ove des got niet en wille einichge missedait dede / dar
vombe en suolen wir en eine side /

14,14 noch die buorgere van kolne in andir side / niemanne andirs
vonschuoldichger laiszin besweren / noch pendin / Mer ein iewelich
clegere sal ieme mit rehte laiszin genuogin . Quem

14,15 it oug also dat die buorgere van kolne vons helpin ane gesuonnen / so solen
wir in ce helpin selue hendelingen binnen kolne kuominmit zwein ridderen
/ inde eht knappin

14,16 mit den wapinnen vop overdecktin orsin / inde helpin in / inde der stede
van kolne / na vonsen eren / vop iere kost / also dat si vons suolen geuen
ce mainde seis marc

14,17 kolchir penninge / inde vor einen iewelichen vonsen riddere alse viele /
inde vor einen iewelichen vonsen knappin dri marc ce mainde . Oug si dat
ce wissene / sowanne

14,18 die buorgere inde die stat van kolne vonser helpin hant ce duone enbuszen
kolne / so suolen wir in helpin mit aller vonser maht / inde na vonsen eren
/ vop vonse kost . sunder

14,19 aller hande arge list . Vort so suolen die buorgere van kolne vop vonsen
husen / inde in allen vonsen vestinnincgin inthaldin sin / inde vop / inde
af riden vriliche ce allen ierer

14,20 vorbuoren . Quem it oug also des got niet en wille dat einiche zweijnge ove
zwist tuosschin vons / inde vonsen Luden in eine side / inde den buorgeren
van kolne vop andir

14,21 side / vop liefe dar zuo han wir dri vons’ manne / inde si dri ierrer buorgere
geschickit / die desmaht hauent der nieder ce leginne binnen vierzich dagen
mit guoden truwen /

14,22 vop ieren eiht . Jnde vombe diese vorworde / inde diese vruontschaf
truoweliche ce haldene / inde ce duone / so hait vons die stad van kolne
gegeuen / zwenzich marc geldis iairlichges

14,23 binnen kolne vop sente Martins dage ce geldene an redelicheme erue / alle
vonse vorbuore damiede ce duone / Vzbescheiden dat wir / inde vonse erven
/ dat erve niet verlenen noch

14,24 vercoufen enmuogen / noch en suolen / it en bliue an vons / inde an vonsen
erven / die herren ce bedbure wesen suolen erfliche . Jnde han wir de vor
genande Friderich geheisen van Rijfferscheit

14,25 der herre van Bedbure / mit gegeuenre truwen gesichgirt inde gesworen c
en heilichen alle diese vorworde ce duone / inde ce haldene truweliche ane
aller hande arge list . Jnde

14,26 willen oug dat ein iewelich vonser erven de herre ce Bedbure is / diese selue
vorworde ernuwe inde stede halde truweliche an arge list . Jnde wir Reihtere
/ Scheffene / der Rait /

14,27 inde die buorgere van kolne / ergien mit diesme brieve / dat alle diese
vorworde wair sint / inde han vonse buorgeremeistere / mit gegeuenre
truwen / inde ane arge list vor

14,28 vons allen duoen gelouen diese vorworde stede ce haldene . Jn- vop dat diese
dinc vaste sin inde stede bliuen / so han wir der vor genande Friederich an
eine side / inde wir

14,29 die stat van kolne vop ander side / vonse incgesiegele an diesen brief
gehangin . Dies sint gezuich / her Wilhelm der greue van Gulege / her
Wilhelm der herre van Vrenze /

14,30 her Harpern der herre van Lovenberg / her Ruothgeir der Vait van kolne /
her Wernere van me Rode / her Godevert der marscalc van kelse / inde her
Rennart van

14,31 hoinbusg / inde die vor gesprochgene / Reihtere / Scheffene / inde die
buorgere van kolne / inde andere manich . guot man . Dit is geschiet na
godes gebuorde / Dusint iair /

14,32 zwei huondirt iair / inde viere inde Seiszich iair / des Lestin dais oustes .
Jnde het vonser iewelich part / dieser brieve einen besiegilt / mit vonser
beid’e incgesiegelen .

15,1 Jn Godes namen amen . Dat si kuont allen den die diesen brief ane gesient
/ Dat wir Friderich der herre van Beddebure / mit den ersamen Luden /
den Rehteren / den

15,2 Scheffinnen inde den buorgeren / van Kolne / mit rade vonser mage / inde
vruonde / overdragen han alsus . Dat wir Friderich / inde vonse erven die
na der zijt ce Beddebure

15,3 herren sint ce Kolne buorgere worden sin / inde wesen suolen erfliche so
dat wir / inde die selue / vonse erven / die buorgere van Kolne semeliche
inde suonderliche in

15,4 vonsme Lande inde vonser herscheffe / inde in vonsme gerehte / inde oug
inbuszen vonsme Lande / mit guoden truwen beschirmen / bevrieden /
inde behuoden suolen an liue / inde an

15,5 guode gelicher wis alse vonses selues Lude / suonder arge list . Dat si oug
ce wiszene dat wir / inde vonse lude / in Kolne beschirmet suolen sin / inde
vriedelichge geliche den buorgeren van

15,6 Kolne . Vort si dat ce wissene dat wir die stat / inde die buorgere van Kolne
na vonser maht halden inde huoden suolen / in alle deme rehte / inde in
der vriheide / inde in

15,7 den guoden gewonden die si van aldirs mit hantvestingen in gescriehte inde
suonder gescriehte herre hauint braht inde da si nuo inne sint / inde sitzint
. Were oug dat die buorgere

15,8 van Kolne da ane ieman drengin ove druockin wolde in einicher wisen
mit gewelde inde z uonrehte / wieder den suolin wir der stede / inde den
buorgeren van Kolne radin

15,9 inde helpin gelicher wis alse ein getruwe buorgere siner stede schuoldich is
ce duone so dat wir in niet wiedersagen en muogen / inde si engeine wis
begeven en suolen . Vort

15,10 en suolen wir die buorgere van Kolne / beide in vonsme Lande / inde
andirswa niet besweren laiszin na vonser maiht ce vonrehte . Were ever
dat einich buorg’e van Kolne / in vonsme

15,11 gereihte iemanne beclagede ove van iemanne beclagit wuorde vombe scholt
ove vombe einiche andere sachge so suolin wir den buorgeren van Kolne
guot inde genedich gereihte duon

15,12 duoen suonder vair . Dat selue sal oug vonsen Luoden binnen Kolne
geschien . Js oug dat einich vonser Lude binnen / Kolne ove einich buorgere
van kolne binnen vonsme

15,13 gereihte einiche scholt machgede / ove des got niet en wille einiche
missedait dede / dar vombe en suolen wir in eine side / noch die burgere
van Kolne in andir side niemanne

15,14 andirs vonschuoldichger Laiszin besweren / noch pendin . Mer ein iewelich
clegere sal ieme mit rehte Laiszin genuogin . Quem it oug also dat die
buorgere van Kolne vons

15,15 helpin ane gesuonnen so suolen wir in ce helpin selue hendelingen binnen
Kolne kuomin mit zwein ridderen / inde eht knappin mit den wapinnen
vop overdeckten orsin inde

15,16 helpin in / inde der stede van Kolne / na vonsen eren / vop iere kost also
dat si vons suolen geuen ce mainde seis marc Kolchir penninge / inde vor
einen iewelichen vonsen riddere alse

15,17 viele inde vor einen iewelichen vonsen knappin dri marc ce mainde . Oug
si dat ce wissene / sowanne die buorgere / inde die stat van Kolne vonser
helpin hant ce duone /

15,18 enbuszen Kolne so suolen wir in helpin mit aller vonser maht / inde na
vonsen eren vop vonse kost . suonder aller hande arge list . Vort so suolen
die buorgere van Kolne vop vonsen

15,19 husen / inde in allen vonsen vestinningin inthaldin sin / inde vop inde af
riden vriliche ce allen ieren vorbuoren . Quem it oug also des got niet en
wille dat einiche zweiinge

15,20 ove zwist tusschin vons / inde vonsen Luden in eine side / inde den
buorgeren van Kolne / vop andir side / vop liefe / dar zuo han wir dri vonser
manne / inde si dri ierre buorg’e

15,21 geschickit die des maht hauent der nieder ce legene / binnen viezich dagen
mit guoden truwen / vop ieren eiht . Jnde vombe diese vorworde / inde
diese vruontschaf truweliche ce haldene /

15,22 inde ce duone / so hait vons die stad van Kolne gegeuen zwenzich marc
geldis iairlichges binnen Kolne / vop sente Mertins dage ce geldene an
redelichgeme erve / alle vonse

15,23 vorbuore da miede ce duone . Vzbescheiden / dat wir / inde vonse erven
/ dat erve niet verlenen noch vercoufen en muogen noch en suolen / it en
bliue an vons / inde an vonsen erven / die

15,24 herren ce Bedbure wesen suolen erfliche . Jnde han wir der vor genande
Friederich geheisen van Rijffirscheit der herre van Bedbure / mit gegeuenre
truwen gesichgirt inde gesworen

15,25 c en heiligen alle diese vorworde ce duone inde ce haldene truweliche / ane
alre hande arge list . Jnde willen oug dat ein iewelich vonser erven de herre
ce Bedbure is / diese selue

15,26 vorworde ernuwe inde stede halde truweliche ane arge list . Jnde wir
Rehtere / Scheffene / der Rait / inde die buorgere van Kolne / ergien mit
diesme brieve / dat alle diese vorworde

15,27 wair sint / inde han vonse buorgeremeistere mit gegeuenre truwen / inde
ane arge list / vor vons allen duoen gelouen diese vorworde stede ce haldene
. Jnde vop dat diese dinc

15,28 vaste sin / inde stede bliuen / so han wir der vor genande Friederich an eine
side / inde wir die stat van Kolne vop ander side / vonse jncgesiegele an
diesen brief gehangin .

15,29 Dis sint gezuich / her Wilhelm der greue van Gulege / her Wilhelm der
herre van Vrenze her Harpern der herre van Louenberg / her Ruothgeir der
vait

15,30 van Kolne / her Wernere van me Rode / her Godevert der marscalc van
Keilse . inde her Rennart van Hoinbusg / inde die vor gesprochgene /
Reihtere / Scheffene

15,31 inde die buorgere van Kolne / inde andere manich guot man . Dit is
geschiet na godes gebuorde / Dusint iair / zwei huondirt iair / inde viere
inde Seiszich iair

15,32 des lesten dais oustes . Jnde het vonser iewelich part / dieser brieve einen
besiegilt / mit vonser beidere jncgesiegelen .

16,1 JN . Godes . Namen . Amen . Dat si kuont allen den gienen die diesen
brief ane sient

16,2 inde horent / dat die herren vonder den geddemen ce kolne vonder in gesat
inde geordinnirt

16,3 haint / inde des ou’ein gedragin hauent . dat die Schorre vond’ den
geddemen ce kolne / vonder

16,4 in engein gereihte van einicher hande sachgen suoeken en suoelen / dan
uond’ vonsen meistere-

16,5 vond’ den geddemen . dat van bruoderlichme rehte is . id en si vombe ir
was na ce volginne . Vort hain wir oug gesat vond’ vons /

16,6 dat engein schorre van eime par cleid’en min nemen sal / dan dri hellinge .
Jnde we dat v’breke /

16,7 de sal gelden ce buoszin . xij . d’ . Jnde vort so sal man nemen van eime
kuorten duogge / ce scherre- /

16,8 nit min wan dri penninge . inde van eime lange- duogge . iioi\rj . d’ . Jnde
we dit v’brege / de sal gelden

16,9 ce buoszen vommer van me duogge . xij . d’ . Vort so en sal engein schorre
sin kint . ove einicher hande

16,10 kint leren scherren vond’ den geddemen / it en haue enbuszen den
geddemen zwei iair geleirt . id en weir ein man de sins werchs ein meist’
were . Jnde

16,11 we dat v’bricht / de sal gelden ce buoszen . jjj sol’ . kolchz . Jnde alse dicke
alse he v’bricht / so sal he gelden

16,12 jjj sol’ . Vort en sal nieman einich duog wriven vond’ den geddeme- . he en
si ein schorre . jnde so he

16,13 van me cuorten duogge dat eisch gra si niet min nemen en sal / want .
xviij%. d’ . Jnde van me langeme duogge

16,14 also alse it gebuort . Jnde we dat v’breche / de sal gelden ce buoszen . xij .
d’ . Oug si dat ce wiszene /

16,15 sowielch schorre des v’wuonne- wuorde / dat he einich stuocke duogx
kuorte / dat he aiht’mails engeine

16,16 naringe vond’ den geddeme- vomm’ me hauen en sal noch en mach . Vort
sowilch schorre van eszene

16,17 ove van drinkene vombezailt geit vszer d’ tau’nen / de sal gelden ce buoszen
. xij . d . Jnde vort alse

16,18 lange alse einich schorre steit in einichme gaddeme da kouflude sint . so
en sal ingein and’ schorre

16,19 i- dat gaddeme gain / man en ruof ieme . Jnde sowe dat verbrigt / de sal
gelden ce buoszen . iioi\rj . d’ . Jnde

16,20 vort sowilch schorre eines anders schorres vruonden na volgit / de sal gelden
ce buoszen . iioi\rj d’ . Jnde

16,21 vort sowilch schorre eime and’me sin gaddeme vond’wint / de sal gelden ce
buoszen . vj . sol’ . Vort

16,22 so ne sal engein schorre einiche vorsatzzinge hauen mit iemanne Jnde sowe
dat dede / de sal gelden

16,23 ce buoszen . iij . sol’ . Oug suolen die schorre mit rade vonser meistere
alreiairlichs vond’ in vier

16,24 guode man kiesen / alle diese vorsprochgene puoent ce huodene / inde in
rehte ce haldene / alse it hie

16,25 vor scrieven steit / Jnde sowilch der viere einichger hande bruoch der
vorsprochginre puoente v’hailde /

16,26 inde niet / vonsen meistere- en zoinde / noch en melde / de sal gelden
zweiveldichge buosze . Vort were

16,27 dat sachge / dat ieman einichgen schorre / vombe einich dieser
vorsprochginre puoente besweren wolde

16,28 enbuszen vonser bruod’scheffe / inde vonsme gereihte / deme suolen wir /
inde vonse meistere helpin /

16,29 inde bestain in guoden trouwen suonder arge list . Vort were einich knappe
vnder den Schorren

16,30 de sijns ampz niet en kuonde / den suolen die viere puren / inde suolen vop
ieren eiht die wareit

16,31 dan aue sagen / inde suolen dat niet laissen / noch vombe lif / noch vombe
leit . inde suond’ arge list . Vort alsuoelge buosze / alse van den so
vorsprochgene weddin ervelt der mogen vonse herre- vonder den geddemen
den schorren alse viele wieder keren alse si willent .

16,32 Jn vorkunde inde in vestinninge aller dieser vorsprochginre dinge / inde
vop dat si stede ewelichge

16,33 bliuen / so hain vonse zwene meistere her Diederich van me hirze / inde
her Cuonrait

16,34 ranke / inde der gezide diese vorworde bescrieven sint / van werscheffe des
Raitz vnd’ den geddemen . iere ingesiegele an diesen brief gehangin .

16,35 Dit is geschiet inde bescrieven na godes gebuorde / Dusint iair / zwei
hundirt iair / inde nuinne

16,36 inde Seiszich iair . antdais des Druzinde dagis . inde deme harde mainde .

17,1 Wir Gerart de vaith van kolne / Duoen kuont allen den gienen die diesen
intgegenwordichgen

17,2 brief ane sient inde horent / dat wir elencligge gegangen sin an die ersame
17,3 lude / die Scheffene van kolne / alle der zweijnge inde zwiste die tuosschin

vons en eine side /
17,4 inde deme edelen manne herren Johanne / herren van arberg / inde

burgreuen van kolne / en
17,5 ander side gewest het / vombe dat / dat vons duoehte dat he vons z uonrehte

druonge an vonsme
17,6 rehte ce kolne / inde die ce scheidene vop ieren eith / inde wie si jt scheident

/ inde ordinnierent /
17,7 also suolen wir t stede halten in guoden truwen suonder arge list . Jn

vrkuonde / inde

17,8 ce merre stedicheide / so hain wir vonse Jngesiegil / an diesen brief
gehangen . Dit is geschiet

17,9 inde bescrieven / na godes godes gebuorde / Dusint iair / zwei hundirt iair
/ inde viere / inde

17,10 Sievenzich iair / des dien%sdais alreneist na sente petirs inde sente paulis
missen der zweiir

17,11 apostelen .

18,1 Wir Johan der edele man / herre van arberg / inde buorgreue van kolne /
duoen kuont allen

18,2 den gienen / die diesen intgegenwordichgen brief ane sient / inde horent /
dat wir elencligge

18,3 gegangin sijn / an die ersame Lude / die Scheffene van kolne / alle der
zweijnge inde zwiste / die

18,4 tuosschin vons en eine side / inde herren Gerarde deme vade van kolne en
ander side gewest

18,5 het / vombe dat / dat vons duoehte / dat he vons z uonrehte drunge an
vonsme rehte ce kolne /

18,6 inde die ce scheidene vop ieren eith / inde wie si jt scheident / inde
ordennierent / also suolen wir t

18,7 stede halden in guoden truowen suonder arge list . Jn vorkuonde / inde ce
merre stedicheide / so

18,8 hain wir vonse Jngesiegil an diesen brief gehangen . Dit is geschiet inde
bescrieven / na godes

18,9 gebuorde / duosint iair / zwei hundirt iair / inde viere inde Sievenzich iair
/ des Diensdais

18,10 alreneist na sente petirs inde paulis missen / der zweijr apostelen .

